
Azərbaycan Respublikası Prezidenti-
nin 2014-cü il 19 iyun tarixli sərəncamı 
ilə hər il 25 iyun Azərbaycanda “Dənizçi 
Günü” peşə bayramı kimi qeyd olunur.

Azərbaycan Respublikasının Nəqliy-
yat, Rabitə və Yüksək Texnologiyalar Na-
zirliyi yanında Dövlət Dəniz Agentliyi və 
“Azərbaycan Xəzər Dəniz Gəmiçiliyi” Qa-
palı Səhmdar Cəmiyyətinin kollektivləri 
bu il də peşə bayramını birgə qeyd etdilər.

Peşə bayramı günündə Azərbaycanın 
dəniz nəqliyyatı işçiləri əvvəlcə Fəxri Xi-
yabana gələrək, Ümummilli Liderimiz, 
müasir müstəqil dövlətimizin memarı və 
qurucusu Heydər Əliyevin əziz xatirəsini 
ehtiramla yad edib, məzarı önünə əklil və 
gül dəstələri qoydular.

Görkəmli oftalmoloq alim, akademik 
Zərifə xanım Əliyevanın da xatirəsi anıldı, 
məzarı üstünə tər çiçəklər düzüldü.

Sonra Şəhidlər Xiyabanında Azər-
baycanın müstəqilliyi və ərazi bütövlüyü 
uğrunda mübarizədə canlarından keçmiş 
qəhrəman Vətən övladlarının xatirəsi yad 
edildi.

Daha sonra dənizçilərin peşə bayramı 
münasibətilə tədbir keçirildi.

Azərbaycanın himni ilə başlayan mə-
rasimdə “Azərbaycan Xəzər Dəniz Gəmi-
çiliyi” Qapalı Səhmdar Cəmiyyətinin sədri 
Rauf Vəliyev dənizçiləri peşə bayramı mü-
nasibəti ilə təbrik etdi. Daha sonra son beş 
illik fəaliyyətlə bağlı hesabat verən Rauf 
Vəliyev bu müddətdə aparılan islahatlar-
dan, görülən işlərdən danışdı. Gəmiçiliyin 
rəhbəri bildirdi ki, AXDG qarşıya qoyulan 
vəzifələri yerinə yetirmək üçün Xəzərdə 
və Xəzərdənkənar hövzələrdə rəqabətə-
davamlı və beynəlxalq standartlara uyğun 
dəniz xidmətləri göstərən nüfuzlu və çe-
vik gəmiçilik şirkəti qurmaq, kommersiya 
baxımından səmərəli fəaliyyəti təmin et-
mək, Azərbaycanın beynəlxalq nəqliyyat 
və logistika mərkəzinə çevrilməsinə əhə-
miyyətli töhfə vermək, gəmiçilik sahəsində 
yüksəkixtisaslı yerli kadrların formalaşma-
sına nail olmaq əzmindədir. Bu istiqamətdə 
artıq xeyli iş görülüb.

“Azərbaycan Xəzər Dəniz Gəmiçili-
yi” Qapalı Səhmdar Cəmiyyəti yaradıldığı 
gündən köklü islahatlar və struktur dəyi-
şiklikləri aparılıb, maliyyə hesabatlarının 
hazırlanması üzrə beynəlxalq standartlara 
uyğun qaydada, Gəmiçilikdə SAP sistemi-

nin modulları tətbiq edilib, Mərkəzi Dis-
petçer Sistemi, Elektron Təchizat Sistemi, 
Vahid korporativ kompyuter şəbəkəsi yara-
dılıb. Eyni zamanda, gəmilərin sahillə ra-
bitəsinin optimallaşdırılması üçün tədbirlər 
görülüb, gəmilərdə elektron xəritələr tətbiq 
olunub.

Rauf Vəliyev Gəmiçilikdə Gənclər 
və kadr siyasətindən, AXDG-nin Xəzərdə 
aparıcı mövqeyinin qorunub saxlanılması 
istiqamətində atılan addımlardan, Xəzər-
dənkənar fəaliyyətin bərpası və donanma-
ların yenilənməsindən ətraflı söhbət açdı. 
Bildirdi ki, son beş ildə AXDG-nin donan-

masına 20-dən çox gəmi daxil edilib. Onlar 
həm ticarət gəmiləri, həm də neft-qaz la-
yihələrində iştirak edən müasir tipli gəmilər-
dir. Xəzərdən kənarda fəaliyyətin bərpasına 
toxunan Rauf Vəliyev bu sahədə də nəzərə-
çarpacaq addımların atıldığını vurğuladı. 

(Davamı 2-ci səhifədə) 

BU SAYIMIZDA

Gəmiçiliyin nümayəndəsi mikayıl müşfiqin 110 
illiyinə həsr olunmuş tədbirdə iştirak edib

adda-da yaP-ın sıraları Genişlənir

hərəsi bir mübariz!
böyük qələbə sevincini bizə bu igidlərimiz yaşadacaq

“Azərbaycan Xəzər 
Dəniz Gəmiçiliyi”  
Qapalı Səhmdar Cə-
miyyətinin əməkdaşları 
qanvermə aksiyasında 
iştirak ediblər.

sakit okeanda batan Gəminin 
bütün heyət üzvləri xilas edilib

Müşfiq par-
kında Yasamal 
rayon İcra Ha-
kimiyyətinin və 
“Cabir Novruz” 
Mədəniyyət 
fondunun birgə 
təşkilatçılığı ilə 
ölməz şair Mikayıl 
Müşfiqin 110 illi-
yinə həsr olunmuş 
“Duyğu yarpaqları” adlı poeziya 
günü keçirilib.

“Azərbaycan 
Xəzər Dəniz Gəmiçi-
liyi” QSC işçilərinin 
I Spartakiadası başa 
çatıb. 

Sakit okeanın Yaponiya-
nın şimal-şərq sahillərində 
batan balıqçı gəmisinin bü-
tün heyət üzvləri xilas edilib.

Yaponiya Sahil Xidmə-
tinin verdiyi məlumata görə, 
iyunun 20-də səhər saatlarında 
balıqçı gəmisindən həyəcan 
siqnalı daxil olub. Gəmi Mi-
yaqi prefekturasının sahillərindən 850 ki-
lometr məsafədə yerləşib.

səh. 4

səh. 7

axdG-də könüllü qanvermə 
aksiyası təşkil olunub

səh. 8

səh. 5

Gəmiçiliyin işçiləri ı sPartakiadada idmanın 
müxtəlif növləri üzrə qüvvələrini sınayıblar

İyunun 26-da 
Azadlıq meyda-
nında Azərbaycan 
Silahlı Qüvvələ-
rinin yaradılma-
sının 100 illik 
yubileyinə həsr 
olunmuş təntənəli 
hərbi parada birgə 
baxarkən  səkkiz 
yaşlı nəvəm gözlənilmədən 
məndən soruşdu:

Azərbaycan 
Dövlət Dəniz Aka-
demiyasında xüsu-
silə gənclərin böyük 
əhəmiyyət verdiyi 
tədbir keçirilib. 

ADDA-nın rəh-
bərliyinin, profes-
sor-müəllim heyə-
tinin və tələbələrin 
iştirak etdiyi tədbir-
də ölkəmizin apa-
rıcı siyasi qüvvəsi olan Yeni Azərbaycan 
Partiyasına üzv olmaq üçün ərizə vermiş 
gənclərə partiya vəsiqələri təqdim edilib. 

dəniz nəqliyyatı işçiləri 
Peşə bayramlarını qeyd etdilər

Azərbaycan Respublikası 
Konstitusiyasının 109-cu maddə-
sinin 32-ci bəndini rəhbər tutaraq 
və “Azərbaycan Respublikası Pre-
zidentinin fərdi təqaüdünün təsis 
edilməsi haqqında” Azərbaycan 
Respublikası Prezidentinin 2002-
ci il 11 iyun tarixli 715 nömrəli 
Fərmanına uyğun olaraq qərara 
alıram:

1. Azərbaycanda dəniz nəq-
liyyatının inkişafında xidmətlərinə 
görə aşağıdakı şəxslərə Azərbay-

can Respublikası Prezidentinin 
fərdi təqaüdü verilsin:

Həsənov Şəmistan Hüseyn oğlu 
Musayev Aslan Əjdər oğlu.

2. Azərbaycan Respublikası-
nın Nazirlər Kabineti bu Sərən-
camdan irəli gələn məsələləri həll 
etsin.

 
ilham əliyev,

Azərbaycan Respublikasının 
Prezidenti

Bakı şəhəri, 23 iyun 2018-ci il.

Azərbaycan Respublikası Konstitusiyasının 109-cu mad-
dəsinin 23-cü bəndini rəhbər tutaraq qərara alıram:

Azərbaycanda dəniz nəqliyyatının inkişafında xidmətlə-
rinə görə aşağıdakı şəxslər təltif edilsinlər:

3-cü dərəcəli “əmək” ordeni ilə
Əliyev Vahid Zahid oğlu
Orucov Knyaz Osman oğlu
Trişev Nikolay İvanoviç
Şıxəliyev İlqar Rəhman oğlu
Vəliyev Seyfulla Gülməmməd oğlu

“tərəqqi” medalı ilə
Allahverdiyev Cəmil Əmiraslan oğlu
Aslanov Əlmədəd Davud oğlu
Babayev Hüsaməddin Rüstəm oğlu
Əliyev Allahverdi Rəşid oğlu
Əliyev Ələddin Əlidadaş oğlu
Əskərov Teyyub Əli oğlu

Hacımuradov Əlyar Hacıbaba oğlu
Hacıyev Elxan İslam oğlu
Hüseynov Şıxbala Novruz oğlu
Hüseynov Vaqif Şirvan oğlu
Hüseynova Leyla Rafiq qızı
Xangəldiyev Salam Xanəli oğlu
Xəlilov Ramil Əhməd oğlu
Qurbanov Piralı Süleyman oğlu
Mehrəliyev Şəmsəddin Dadaş oğlu
Mustafayev Vüsal Oktay oğlu
Sadıqov Əmrullah Yusif oğlu
Srebnaya Tatyana Vladimirovna
Süleymanov Süleyman Tələt oğlu
Şaydulov Rivkat Qarifoviç
Yusifov Ağalar Əsəd oğlu.

ilham əliyev,
Azərbaycan Respublikasının Prezidenti

Bakı şəhəri, 23 iyun 2018-ci il.

Azərbaycan Respublikasının dəniz nəqliyyatı 
işçilərinə Azərbaycan Respublikası 

Prezidentinin fərdi təqaüdünün verilməsi haqqında  
azərbaycan resPublikası 
Prezidentinin sərəncamı

Azərbaycan Respublikası Konstitusiyasının 
109-cu maddəsinin 32-ci bəndini rəhbər tutaraq qə-
rara alıram:

Azərbaycanda dəniz nəqliyyatının inkişafında 
xidmətlərinə görə Rəfail Qərib oğlu Mikayılova 
“Əməkdar mühəndis” fəxri adı verilsin.

 
ilham əliyev,

Azərbaycan Respublikasının Prezidenti

Bakı şəhəri, 23 iyun 2018-ci il.

Azərbaycan Respublikasının dəniz nəqliyyatı işçilərinin təltif edilməsi haqqında 
azərbaycan resPublikası Prezidentinin sərəncamı

R.Q.Mikayılova 
“Əməkdar mühəndis” 

fəxri adının verilməsi haqqında   
azərbaycan 
resPublikası 

Prezidentinin sərəncamı



(Əvvəli 1-ci səhifədə)

Qeyd etdi ki, sözügedən beş il müd-
dətində Gəmiçiliyin Qara və Aralıq də-
nizi regionunda 13 gəmisi istismara ve-
rilib.

Bu istiqamətdə genişmiqyaslı la-
yihələrin bundan sonra da davam edə-

cəyini deyən QSC sədri əlavə etdi ki,  
Azərbaycan Xəzər Dəniz Gəmiçiliyi ilk 
növbədə dəniz nəqliyyatına dövlətimizin 
dəstəyinə, xüsusilə də möhtərəm Prezi-
dentimiz İlham Əliyevin daimi diqqətinə 
güvənir.

Dənizçiləri bayram münasibə-
tilə təbrik edən Azərbaycan Respub-
likası Dövlət Dəniz Agentliyinin di-
rektoru Qüdrət Qurbanov bildirdi ki, 
Azərbaycan dövlətçiliyinin banisi Ulu 
öndər Heydər Əliyevin dövlət qurucu-
luğu sahəsində təkrarolunmaz istedadı 
və ideyası nəticəsində iqtisadiyyatımızın 
strateji cəhətdən mühüm sahələrindən 
biri olan dəniz nəqliyyatının inkişaf et-
dirilməsi istiqamətində formalaşdırdığı 
siyasət və qeyd edilən sahəyə diqqət və 

qayğı Prezident İlham Əliyev tərəfindən 
uğurla davam etdirilir.

SSRİ dağıldığı zaman bir çox 
ölkələrin donanmaları israf olunsa da, 
Azərbaycanda bu sahə məhz dövlətçili-
yimizin banisi Ümummilli Lider Heydər 
Əliyevin sayəsində qorunub saxlanıldı, 
dəniz nəqliyyatı sektorunda əsaslı isla-
hatlar həyata keçirildi. Ümummilli Lider 
Heydər Əliyevin uzaqğörən siyasətinin, 
dövlətçilik ideyalarının davamı olaraq 

genişmiqyaslı quruculuq işləri, iqtisa-
diyyatımızın strateji cəhətdən mühüm 
sahələrindən biri olan dəniz nəqliyya-
tında da həyata keçirilməkdədir. Ümu-
miyyətlə hazırda respublikamızda iqtisa-
diyyatın bütün sahələri ilə yanaşı, dəniz 
nəqliyyatı sahəsinin də sürətli inkişafı, 
dövlətimizin tranzit nəqliyyat dəhlizləri-
nin formalaşmasında iştirak etməsi, də-
niz nəqliyyatı sahəsində təhlükəsizliyin 
artırılması və dəniz mühitinin qorunub 
saxlanması Prezident İlham Əliyevin 
gərgin əməyinin nəticəsidir.

Dövlət Dəniz Agentliyinin BMT-nin 
nüfuzlu orqanı olan Beynəlxalq Dəniz 
Təşkilatı və digər mötəbər beynəlxalq 
təşkilatlarla birgə fəaliyyətinə toxunan 
Qüdrət Qurbanov bildirdi ki, respublika-
da iqtisadiyyatın dinamik inkişafı dəniz 

nəqliyyatı sahəsindən də yan keçmə-
yib və bu sahəyə Prezidentin göstərdiyi 
diqqət və qayğının nəticəsi olaraq gö-
rülən məqsədyönlü tədbirlər nəticəsin-
də Azərbaycan Respublikasının bayrağı 
altında üzən gəmilərdə təhlükəsizliyin 
təmin olunması, gəmilərdən dənizin 
çirkləndirilməsinin qarşısının alınması 
ilə əlaqədar Beynəlxalq Konvensiyaların 
tələblərinə ciddi riayət olunması təmin 
edilib.

Tədbir iştirakçılarını bir daha təb-
rik edən Q.Qurbanov Azərbaycan Res-
publikasının Prezidenti İlham Əliyevin 
rəhbərliyi altında ölkəmizin dəniz nəq-
liyyatı sahəsinin daha da inkişaf etdiril-
məsi istiqamətində dənizçilərin fədakar 
əməklərini əsirgəməyəcəklərinə əminli-
yini ifadə etdi.

Mərasimdə çıxış edən digər qonaq-
lar son illərdə dəniz nəqliyyatının inki-
şafında müşahidə edilən müsbət dəyişik-
liklərdən və tendensiyalardan danışdılar.

Milli Məclisin İqtisadi Siyasət və 
Sahibkarlıq Komitəsinin sədri Ziyad 
Səmədzadə çıxışında 160 illik tarixi olan 
Azərbaycan Xəzər Dəniz Gəmiçiliyinin 
bu gün fəaliyyətini müasir standartlara 
cavab verən bir şirkət kimi davam et-
dirməsinin qürurverici olduğunu bildir-
di. Millət vəkili qeyd etdi ki, Gəmiçilik 
Azərbaycan iqtisadiyyatının inkişafına 
böyük töhfə verir.

Çıxışlardan sonra əməkdə fərqlənən-
lərə “Dənizçi günü” münasibəti ilə “Də-

niz Donanmasının fəxri işçisi” döş ni-
şanları təqdim olundu.

Həmçinin “Azərbaycan Xəzər Də-
niz Gəmiçiliyi” Qapalı  Səhmdar  Cə-
miyyətində 2017-ci  ilin yekunlarına 
görə,  “Ən yaxşı gəmi”, “Ən yaxşı ka-
pitan”, “Ən yaxşı  mexanik”,  “Ən yaxşı 
elektrik mexaniki”,  “Ən yaxşı matros”, 
“Ən yaxşı motorçu”, “Ən yaxşı bos-
man”, “Ən yaxşı gəmi təmirçisi”, “Ən 
yaxşı müəllim” və “İlin gənc dənizçisi” 
nominasiyaları üzrə qaliblərə diplomlar 

verildi.
Daha sonra dənizçilərə həsr olunan 

“Dənizçilər var olsun!” marşı ifa olun-
du. Xalq artisti Mübariz Tağıyevin ifa 
etdiyi marşın sözlərinin müəllifi Zə-
minə Xınalı, bəstəkarı isə Faiq Sücəd-
dinovdur.

Tədbirin sonunda “Dənizçi günü” 
peşə bayramı ilə əlaqədar Prezident İl-
ham Əliyevə dəniz nəqliyyatı işçilərinin 
adından müraciət qəbul olundu.

3 ийуl 2018-ci il   № 49-52 (9235)www.seanews.az2

dəniz nəqliyyatı işçiləri 
Peşə bayramlarını qeyd etdilər

Faiq Məmmədov - Dəniz Nəqliyyatı Donanmasının ka-
pitanı;

Sərdar Hüseynov - Xəzər Dəniz Neft Donanmasının 
kapitanı;

Bəhruz Xəlləyev - Xəzər Dəniz Neft Donanmasının bö-
yük mexaniki;

Polad Səfərəliyev - Dəniz Nəqliyyatı Donanmasının bö-
yük mexaniki;

Tolik Ağabəyov - Xəzər Dəniz Neft Donanmasının bö-
yük motorçusu;

İsrafil Nuriyev - Dəniz Nəqliyyatı Donanmasının don-
kermanı;

Musa Əsədov - “Bibiheybət” Gəmi Təmiri Zavodunun 
elektrik qaynaqçısı;

Nurəddin Qasımov - “Zığ” Gəmi Təmiri və Tikintisi 
Zavodunun gəmi təmiri çilingəri

elina iqoryevna tağızadə - İstehsalat Xidmətləri 
İdarəsinin İcraya nəzarət, kargüzarlıq və təsərrüfat işləri 
şöbəsinin kargüzarı 

* * *
Tamara Hənifə qızı İsmayılova - Azərbaycan Dövlət 

Dəniz Akademiyasının Elmi-tədqiqat şöbəsinin doktorantu-
ra üzrə mütəxəssisi 

* * *
Kərim İbrahim oğlu Cəbiyev - “Yaxt Klub” MMC-nin 

restoran inzibatçısı 
* * *

Vüqar Fərhad oğlu Xəlilov - “Dənizçi Təmir-Tikinti” 
MMC-nin Əsaslı tikinti sahəsinin quraşdırıcı çilingəri

* * *
Bəsti Həzrətqulu qızı Fətəliyeva - “Dənizçilər Polikli-

nikası” MMC-nin Əsaslı konsultativ şöbəsinin tibb bacısı 
* * *

Gülnabat Gülmətovna Əlixanova - Xəzər Dəniz Nəq-
liyyatı Layihə-Axtarış və Elmi-Tədqiqat İnstitutunun Ümu-
mi layihə hesablama şöbəsinin mühəndis-konstruktoru 

* * *
Rəşid Əliyeviç Meftaxetdinov - Donanmanın texniki 

istismar departamentinin hamiyəçi-mexaniki 
* * *

Sevinc Qədir qızı Tağıyeva - İnsan resurslarının idarəe-
dilməsi departamentinin aparıcı mütəxəssisi 

* * *
Təranə Sərdar qızı Ziyatxanova - İqtisadi təhlil və 

proqnozlaşdırma şöbəsinin iqtisadçısı
* * *

Olqa Borisovna Naumova - Maliyyə və uçot departa-
mentinin aparıcı mühasibi

* * *
Valentina Qriqoryevna Drobotova - İnzibati işlər və 

vətəndaş müraciətləri ilə iş üzrə departamentinin yardımçı 
fəhləsi

* * *
Ağali Çilovxan oğlu Burzuyev  - “Bibiheybət” Gəmi 

Təmiri Zavodu  Gövdə-qaynaq bölməsinin gəmi gövdə tə-
mirçisi

* * *
Fərasət Canbaxış oğlu Nəzərov - “Bibiheybət” Gəmi 

Təmiri Zavodu  Mexaniki təmir bölməsinin gəmi boru çəkəni
* * *

Əşrəf Pirəli oğlu İsmayılov -“Zığ” Gəmi Təmiri və Ti-
kintisi Zavodu Mexaniki təmir bölməsinin  Çilingər sahəsi-
nin gəmi təmiri çilingəri 

* * *
Novruzbəy Məmmədbəy oğlu İsayev - “Zığ” Gəmi Tə-

miri və Tikintisi Zavodu Mexaniki təmir bölməsinin Takelaj 
sahəsinin takelajçı

* * *
Yusif Cəlal oğlu Müftəliyev - bosman

* * *
Vasif Mədəd oğlu Nəbiyev - donkerman

* * *
Məmməd Aslan Ağa Hüseyn oğlu Məmmədov - I dərə-

cəli matros
* * *

Mədət Heydər oğlu İbadov - motorçu
* * *

Ağahəsən Heydər oğlu Səmədov - motorçu
* * *

Elxan Həmdiyyə oğlu Xəlilov - böyük elektrik

“Azərbaycan Xəzər Dəniz Gəmi-
çiliyi” Qapalı Səhmdar Cəmiyyətinin 
sədri Rauf Vəliyev iyunun 24-də 
dənizçiləri peşə bayramı münasibəti 
ilə təbrik edib. Təbrikdə deyilir:

Hörmətli həmkarlar!
Sizi peşə bayramı münasibətilə səmi-

mi-qəlbdən təbrik edir, sizə uzun ömür, 
möhkəm cansağlığı, müstəqil Azərbayca-
nımızın tərəqqisi naminə çətin və şərəfli 
fəaliyyətinizdə yeni-yeni nailiyyətlər ar-
zulayıram.

Artıq beşinci ildir ki, möhtərəm Pre-
zidentimiz İlham Əliyevin 19 iyun 2014-
cü il tarixli Sərəncamı ilə təsis olunan və 
bütün dəniz nəqliyyatı işçilərinə ərmə-
ğanı hesab etdiyimiz 25 iyun - “Dənizçi 
günü” peşə bayramını böyük sevinc və 
dərin minnətdarlıq hissi ilə qeyd edirik. 
Bu dəfə peşə bayramımızın  daha əlamət-
dar bir hadisə -  şanlı tarixə və zəngin 
ənənələrə malik Azərbaycan Xəzər Dəniz 
Gəmiçiliyinin 160 illiyinə təsadüf etməsi 
bizə   hədsiz fərəh bəxş etməklə yanaşı, 
həm də çətin olduğu qədər  də şərəfli bir 
peşənin təmsilçiləri olduğumuzun iftixa-
rını yaşadır.

Bu yaxınlarda "Gəmiçilik sahəsində 
xidmətlərə görə" Azərbaycan Respubli-
kasının medalının və “Azərbaycan Xəzər 
Dəniz Gəmiçiliyinin 160 illiyi (1858-
2018)” Azərbaycan Respublikasının yu-
biley medalının təsis edilməsi də, hər il 
peşə bayramı ərəfəsində bir qrup əmək-
daşın Vətənin yüksək mükafatları ilə təl-
tif olunması da dəniz nəqliyyatı işçiləri-
nin fədakar əməyinin dövlət tərəfindən 
layiqincə qiymətləndirilməsinin bariz 
nümunəsidir.

Möhtərəm Prezidentimiz 2018-ci il 
iyunun 23-də imzaladığı Sərəncamlarla 
bu dəfə də bayram sevincimicə sevinc 
qatdı. Dəniz nəqliyyatında səmərəli əmək 
fəaliyyətlərinə görə Gəmiçiliyin 4 işçisi-
nin üçüncü dərəcəli “Əmək ordeni”,  12 
nəfərin “Tərəqqi” medalı ilə təltif edil-
məsi,  1 nəfərin “Əməkdar mühəndis” 
fəxri adına, 1 nəfərin isə Azərbaycan 
Respublikası Prezidentinin fərdi təqaü-

dünə layiq görülməsini Gəmiçiliyin bü-
tün kollektivinin əməyinə verilən yüksək 
qiymət kimi dəyərləndiririk.

Fərəhli haldır ki, çoxminli kollekti-
vimiz bu dəfə də peşə bayramını bütün 
sahələrdə qazandığı yüksək göstəricələr-
lə qarşılayır.  Azərbaycan Xəzər Dəniz 
Gəmiçiliyinin müasir şirkətə çevrilməsi, 
beynəlxalq standartlara uyğun fəaliy-
yət göstərməsi, rəqabət qabiliyyətinin, 
yükdaşımaların həcminin artırılması is-
tiqamətində atılan  mühüm addımlar nəti-
cəsiz qalmadı. Nəqliyyat və ixtisaslaşdı-
rılmış ofşor donanmalarının tərkibindəki 
gəmilərinin sayına görə hazırda Gəmiçi-
lik Xəzərdə aparıcı mövqeyə malikdir.

Xəzərdə aparıcı mövqeyini möhkəm-
ləndirən AXDG Xəzərdənkənar fəaliyyə-
tinin genişləndirilməsinə də nail oldu. 
Gəmiqayırmanın son nailiyyətləri əsasın-
da inşa olunan “Gəncə” tankerinin keçən 
ilin axırlarında   doğma sulardan uzaqlar-
da maye  yükdaşımalarına cəlb olunması 
ilə Gəmiçiliyin Xəzərdən kənarda üzən 
gəmilərinin sayı 13-ə çatdırıldı. Onlardan 
11-i quru yük gəmisi, ikisi  isə tankerdir. 
“Azərbaycan Xəzər Dəniz Gəmiçiliyi” 
QSC xarici sularda fəaliyyətinin daha 
da genişlənməsi və möhkəmləndirilməsi 
məqsədi ilə daha bir mühüm addımı bu 
günlərdə atdı. Belə ki, vacib dəniz nəq-
liyyatı arteriyaları üzərində yerləşən Yu-
nanıstanın paytaxtı Afinada AXDG-nin 
nümayəndəliyi fəaliyyətə başladı.

Cari ilin may ayında isə “Azərbaycan 
Xəzər Dəniz Gəmiçiliyi” QSC-nin Xəzər 
Dəniz Neft Donanmasının balansına yeni 
iki gəmi daxil edildi. Müasir avadanlıq-
larla, o cümlədən DP1 dayanıqlılıq siste-
mi ilə təchiz olunan “Mərdəkan” və “Şü-
vəlan”  təchizat-yedək gəmiləri müxtəlif 
növ yüklərin dəniz platformalarına çat-
dırılmasında və yedəklənmə əməliyyat-
larında istifadə olunur. Hər iki gəminin 
texniki xüsusiyyətləri sərt hava şəraitin-
də dənizdəki platformalara yan almadan 
yükləmə-boşaltma əməliyyatlarını təh-
lükəsiz yerinə yetirməyə imkan verir. 

Bakı Gəmiqayırma Zavodunda 
“Azərbaycan Xəzər Dəniz Gəmiçiliyi” 

QSC üçün tikilən “Gəncə” tipli iki tanke-
rin ilk polad lövhəsinin kəsilməsi mərasi-
minin sevincini də  sizinlə birgə yaşadıq. 
Altı yük tankı olan tankerlərin hər biri 
benzin, xam neft və neft məhsulları daxil 
olmaqla iki növ yükü eyni vaxtda daşıya 
biləcək. Xəzərdə suyun mövcud səviy-
yəsində, suya az oturumla maksimum 
çox yük götürə bilən bu nadir gəmilərin 
2019-cu ildə  istismara verilməsi planlaş-
dırılır. Gəmiqayırmanın son nailiyyətləri 
əsasında inşa olunan hər təzə gəmi isə do-
nanmamızın daha da gücləndirilməsi ilə 
yanaşı, həm də dənizçilərimiz üçün yeni 
iş yerləri deməkdir.

Sentyabrın 6-da Bakı Gəmiqayır-
ma Zavodunda BP şirkətinin sifarişi ilə 
“Şahdəniz-2” layihəsi çərçivəsində inşa 
edilən “Xankəndi” sualtı tikinti gəmisi-
nin təqdimat mərasimində çıxışı zamanı 
Azərbaycan Respublikasının Prezidenti 
İlham Əliyevin dilində səslənən “Xəzər 
Dəniz Gəmiçiliyinin fəaliyyətini çox 
yüksək qiymətləndirirəm. Gəmiçiliyin 
fəaliyyəti beynəlxalq standartlara ca-
vab verir. Gəmiçilik artıq gəlirlə işləyir,  
büdcəmizə böyük vergi ödəyir” sözləri 
isə bizə hədsiz sevinc bəxş etməklə ya-
naşı, həm də cavabdeh olduğumuz işlər 
üçün məsuliyyət hissimizi qat-qat artırır.

Əminəm ki, gündən-günə çiçəklənən 
müstəqil Azərbaycanı qətiyyətlə daha 
xoşbəxt gələcəyə aparan dövlət başçı-
mızın hər sahədə mütərəqqi siyasətini 
dəstəklədiyinizi bundan sonra da əməli 
işinizlə sübut edəcək, müqəddəs üçrəngli 
bayrağımızı yaxın-uzaq ölkələrin suların-
da böyük iftixarla dalğalandıracaq, yük 
daşınmasında, Xəzərdə neft və qaz isteh-
salında yüksək dəniz nəqliyyatı xidmətlə-
ri göstərilməsində çiyninizə düşən bütün 
vəzifələri layiqincə yerinə yetirəcəksiniz.

Sizə aydın səma, uğurlu səfərlər ar-
zulayıram.

Bayramınız mübarək olsun!

Rauf Vəliyev,
“Azərbaycan Xəzər Dəniz Gəmiçiliyi” 

Qapalı Səhmdar Cəmiyyətinin sədri

t ə b r i k   e d i r i k !
səmərəli  əmək  fəaliyyətlərinə  Görə  və  “dənizçi  Günü”  Peşə bayramı  münasibətilə 
“azərbaycan xəzər dəniz Gəmiçiliyi” qaPalı səhmdar cəmiyyətinin aşaĞıdakı işçiləri 

azərbaycan  resPublikasının  nəqliyyat, rabitə və yüksək texnoloGiyalar nazirliyinin 
yanında dövlət  dəniz  aGentliyinin  direktoru qüdrət  qurbanovun  əmri  ilə  

“donanmanın  fəxri  işçisi”  döş  nişanı  ilə  təltif  edilmişlər  

t ə b r i k   e d i r i k !
səmərəli əmək fəaliyyətlərinə görə və “dənizçi günü” peşə bayramı münasibətilə aşağıdakı şəxslər cəmiyyətin sədri 

rauf vəliyevin əmri ilə “azərbaycan xəzər dəniz Gəmiçiliyi” qapalı səhmdar cəmiyyətinin  fəxri fərmanı ilə təltif edilmişlər:

YOluNuZ AÇIQ OlSuN, SƏFƏRlƏRİNİZ uğuRlu!

Xarici işlər nazirinin müavini 
Mahmud Məmməd-Quliyev iyunun 
27-də Qara dəniz İqtisadi Əməkdaşlıq 
Təşkilatının xarici işlər nazirləri şura-
sının Ermənistanda keçirilən iclasın-
da iştirak edib.

Bu barədə Xarici İşlər Nazirliyinin 
mətbuat xidmətinin rəhbəri Hikmət Ha-
cıyev bildirib.

Yerevanda keçirilən iclasda nazir 
müavini Mahmud Məmməd-Quliyev 
çıxış edərək hərbi münaqişənin və davam 
edən işğalın regionun iqtisadi-ticarət po-
tensialından tam istifadə etməyə imkan 
vermədiyini qeyd edib. Mahmud Məm-
məd-Quliyev əlavə edib ki, Ermənistanın 
Azərbaycanın ərazilərini işğaldan azad 
etməməsi və öz qoşunlarını çıxarmama-
sı nəticə etibarilə Ermənistanın özünü 
ticarət, sərmayələr, nəqliyyat, enerji və 
digər sahələrdə regional əməkdaşlıqdan 
kənarlaşdırır. Azərbaycana qarşı davam 
edən işğalın Ermənistanın özünü iqtisadi 
artım və ticarət imkanlarından məhrum 
etdiyini deyən nazir müavini regionda 
dövlətlərin bir-birlərinin ərazi bütöv-
lüyünə və suverenliyinə hörmət, bey-

nəlxalq hüququn norma və prinsipləri 
əsasında regional əməkdaşlıq və ticarət 
münasibətləri qurmalı olduğunu diqqətə 
çatdırıb. Mahmud Məmməd-Quliyev 
Azərbaycana qarşı işğalın davam etməsi-
nin bunun bu gün regionda mövcud olan 
və təəssüf doğuran reallıq olduğunu qeyd 
edərək, məsələlərə düzgün yanaşılması-
nın və problemləri öz adları ilə çağırıl-
masının vacibliyini gündəmə gətirib.

QDİƏT-in məqsəd və məramlarının 
dövlətlərdən birinin digərinin ərazi bü-
tövlüyü və təbii resurslarına iddia irəli 
sürmədiyi sabitlik və sülh məkanı yarat-
maq olduğunu xatırladan nazir müavini 
Azərbaycanın heç kimə qarşı hər hansı 
iddiasının olmadığını, əksinə sabit, eti-
barlı və mehriban qonşuluğun hökm sür-
düyü mühiti təmin etmək üçün sərmayə 
yatırımı, ticarət və qarşılıqlı faydalı 

əməkdaşlığa çalışdığını vurğulayıb.
Çıxışı əsnasında Mahmud Məm-

məd-Quliyev, həmçinin QDİƏT-in ehti-
yac duyduğu islahatlara, nəticə yönümlü 
sahəvi əməkdaşlığın inkişaf etdirilməsi 
məsələlərinə də diqqəti çəkib.

38-ci nazirlər toplantısı çərçivəsində 
QDİƏT-də sədrlik rotasiya qaydaları və 
əlifba sırasına uyğun olaraq Azərbaycana 
keçib. 2018-ci ilin ikinci yarısında təşki-
lata sədrliyi Azərbaycan Respublikası 
edəcək.

Sədrlik dövründə Azərbaycanın 
prioriteti QDİƏT regionunda nəqliyyat  
qovşaqlarının inkişaf etdirilməsi ola-
caqdır. Bununla bərabər, Azərbaycan öz 
sədrliyi dövründə turizm, kənd-təsərrü-
fatı, bağlantı (connectivity) kimi sahəvi 
əməkdaşlığın inkişafına da xüsusi əhə-
miyyət verəcək. Sədrlik zamanı qeyd 
olunan mövzular üzrə Azərbaycanda bir 
sıra yüksək səviyyəli tədbirlər, seminar-
lar və konfransların da keçirilməsi nəzər-
də tutulub.

Həmçinin 2018-ci ilin sonunda Azər-
baycan QDİƏT-in 39-cu xarici işlər na-
zirləri şurasının iclasına ev sahibliyi edə-
cək.

sədrlik dövründə azərbaycanın Prioriteti qdiət reGionunda 
nəqliyyat qovşaqlarının inkişaf etdirilməsi olacaqdır

Prezident İlham Əliyevin 2018-ci il 
25 iyun tarixli “2017-ci il iyulun 1-dək 
təyin edilmiş əmək pensiyalarına qulluq 
stajına görə əlavələrin yenidən hesab-
lanması Qaydası”nın təsdiq edilməsi 
haqqında” Fərmanı ölkəmizdə əmək 
pensiyaçılarının sosial müdafiəsinin 
gücləndirilməsində növbəti addımın 
atılmasına imkan verib.

Əmək və Əhalinin Sosial Müdafiəsi 
Nazirliyinin ictimaiyyətlə əlaqələr şö-
bəsindən  verilən məlumata görə, həmin 
Qayda 2017-ci il iyulun 1-dək əmək pen-
siyası təyin edilmiş hərbi qulluqçuların və 
xüsusi rütbəli şəxslərin, dövlət qulluqçu-
larının və sair (“Əmək pensiyaları haqqın-
da” Azərbaycan Respublikası Qanununun 
20-ci maddəsində nəzərdə tutulan şəxslə-
rin) qulluq stajına görə əmək pensiyasına 
əlavənin məbləğinin yenidən hesablanma-
sı qaydasını müəyyən edir və yeni qayda 
90 min nəfərə yaxın adama şamil oluna-
caq.

Qeyd edək ki, “Əmək pensiyaları 
haqqında” Qanuna 2017-ci il iyulun 1-dən 

edilmiş dəyişikliklərdən biri kimi, qanu-
nun 20-ci maddəsində nəzərdə tutulmuş 

həmin şəxslərin əmək pensiyalarının üzə-
rinə qulluq stajına görə əlavələrin hesab-

lanmasında staj tələbi və əlavəni almağa 
hüququn yaranması ilə bağlı yeni qayda 
tətbiq edilməyə başlanıb.

2017-ci il iyulun 1-dək əmək pensi-
yası təyin edilmiş həmin şəxslərin pen-
siyalarına qulluq stajına görə əlavələrin 
hesablanmasının yeni mexanizmə uyğun-
laşdırılması və əməkhaqqında, təminat 
xərcliyində və dövlət məvacibində artım-
lar olduqda onların da pensiyalarının hə-
min artımlara müvafiq artırılması təmin 
edilir.

Prezident İlham Əliyevin 2018-ci il 
25 iyun tarixli Fərmanı ilə təsdiq edilmiş 
“2017-ci il iyulun 1-dək təyin edilmiş 
əmək pensiyalarına qulluq stajına görə 
əlavələrin yenidən hesablanması Qaydası” 
əsasında müvafiq kateqoriyalardan olan 
ümumilikdə 90 min nəfərə yaxın əmək 
pensiyaçısının əmək pensiyalarına qulluq 
stajına görə əlavələr yenidən hesablanaraq 
artırılacaq.

Edilmiş artımlar qeyd olunan şəxslərə 
iyul ayının pensiyaları ilə birgə toplam 
halda ödəniləcək.

Prezidentin fərmanı ilə təsdiq edilmiş yeni qayda əsasında müvafiq 
kateqoriyalardan olan 90 minədək şəxsin Pensiyaları artırılacaq

Yanvar-aprel aylarında 
iqtisadiyyatda muzdla çalışan 
işçilərin orta aylıq nominal 
əməkhaqqı 2017-ci ilin müvafiq 
dövrünə nisbətən 3,5 faiz artaraq 
538,8 manata çatıb.

Dövlət Statistika Komitəsin-
dən  bildiriblər ki, əməkhaqqı neft 
sektorunda 3226,8 manat, qey-
ri-neft sektorunda 477,4 manat 
təşkil edib. Dövlət müəssisələrin-

də çalışan işçilərin əməkhaqları 
416,7 manat, özəl müəssisələrdə 
isə 706,1 manat olub.

Mədənçıxarma sənayesində, 
maliyyə və sığorta fəaliyyəti, peşə, 
elmi və texniki fəaliyyət, informa-
siya və rabitə, nəqliyyat və anbar 
təsərrüfatı, eləcə də tikinti sahələ-
rində orta aylıq nominal əmək-
haqqı ölkə üzrə orta göstəricidən 
yüksək olub.

Azərbaycan Dövlət Dəniz 
Akademiyasında xüsusilə gənc-
lərin böyük əhəmiyyət verdiyi 
tədbir keçirilib. 

ADDA-nın rəhbərliyinin, pro-
fessor-müəllim heyətinin və tələ-
bələrin iştirak etdiyi tədbirdə ölkə-
mizin aparıcı siyasi qüvvəsi olan 
Yeni Azərbaycan Partiyasına üzv 
olmaq üçün ərizə vermiş gənclərə 
partiya vəsiqələri təqdim edilib. 

Akademiyanın rektoru Çingiz 
Əliyev YAP-ın respublikamızda 
siyasi sistemin qurulmasında əvəz-
siz xidmətlərini, bu prosesin Ulu 
öndər Heydər Əliyevin bilavasitə 
rəhbərliyi altında təşkil olunduğu-

nu və dövlət başçımız İlham Əli-
yev tərəfindən daha müasir səviy-
yəyə qaldırıldığını vurğulayaraq, 
yeni üzvləri partiya sıralarına daxil 
olmaları münasibətilə təbrik edib. 
Sonra Ç.Əliyev YAP-ın koordi-
natoru, “Xəzər dənizçiləri” ərazi 
təşkilatının idarə heyətinin üzvü 
Natalya Fatyanova ilə birlikdə 
yeni qəbul olunan YAP üzvlərinə 
partiya vəsiqələrini təqdim edib və 
onlara uğurlar arzulayıb.

Qeyd edək ki, bu tədbirdə 
ümumilikdə ADDA üzrə daha 53 
nəfər YAP-a qəbul olunub. Onlar-
dan 29 nəfər ADDA-nın əməkdaşı, 
24 nəfər isə tələbədir.

iqtisadiyyatda muzdla çalışan işçilərin 
orta aylıq əməkhaqqı 3,5 faiz artıb

adda-da yaP-ın sıraları Genişlənir 

İyunun 26-da Azadlıq meyda-
nında Azərbaycan Silahlı Qüv-
vələrinin yaradılmasının 100 illik 
yubileyinə həsr olunmuş təntənəli 
hərbi parada birgə baxarkən  
səkkiz yaşlı nəvəm gözlənilmədən 
məndən soruşdu:

- baba, ermənilər bizim torpaqları-
mızı necə işğal ediblər?

əslində bu sualı əvvəllər özüm- 
özümə çox verdiyim üçün cavablandır-
maqda çətinlik çəkmədim. mətin ad-
dımlarla tribunanın qarşısından  keçən 
igid zabit və əsgərlərimizi, səmada əsl 
peşəkarlıq bacarığı nümayiş etdirən 
hava şahinlərimizi, mükəmməl döyüş 
texnikalarımızı ona göstərərək dedim:

- bala, soruşursan ki, ermənilər bi-
zim torpaqlarımızı necə işğal ediblər? 
çünki o vaxt bizim bax, belə qüdrətli 
ordumuz və ilham əliyev kimi ali baş 
komandanımız yox idi...

Yaşım altmışı haqlayır. Mən keçən 
əsrin yetmişinci illərinin axırlarında - sək-
səninci illərinin əvvəllərində iki il keç-
miş SSRİ-nin yerə-göyə meydan oxuyan 
ordusunda xidmət etmişəm. Müstəqil 
Azərbaycanın Silahlı Qüvvələrinin əsgəri 
kimi isə Qarabağ müharibəsinin odundan- 
alovundan keçmişəm. Əsl ordunun da, 
müharibənin də, müharibədə mükəmməl 
döyüş texnikasının da nə olduğunu yax-
şı bilirəm. İndiyədək müxtəlif ölkələrdə 
hərbi paradlar çox görmüşəm, amma heç 
biri məni iyunun 26-da Bakıda keçirilən 
təntənəli hərbi parad qədər, yaxşı mənada 
heyrətləndirməyib. Gözlərimdəki sevin-
cin, qəlbimdəki  iftixar duyğusunun  sər-
həddi yox idi. 

Azərbaycan Silahlı Qüvvələrinin 
yaradılmasının 100 illik yubileyi müna-
sibətilə keçirilən təntənəli hərbi parad 
təkcə mənə yox, Odlar Yurdunun hər bir 
övladına ən əvvəl hədsiz sevinc bəxş etdi. 
Xalqımız belə yüksək səviyyəyə çatan 
Ordusu ilə haqlı  qürur duydu. Qüdrət-
li Ordumuzun Prezident İlham Əliyevin 
Ali Baş Komandanlığı ilə torpaqlarımızı 
tezliklə erməni işğalından azad edəcəyinə 

inamımıza inam qatdı bu parad. 
Bu parad Silahlı Qüvvələrimizin gü-

cünü, taktiki-texniki imkanlarını, sanballı 
təchizatını, əsgər və zabitlərimizin yüksək 
hərbi hazırlığını nümayiş etdirdi. Bu pa-
rad  həm də Ordumuzun nəyə qadir oldu-
ğunu son iki ildə üzərində daha dərindən 
hiss etmiş düşmənin yuxusunu ərşə çəkdi. 
2016-cı ilin aprelində Azərbaycan Ordusu 
Prezident, Ali Baş Komandan İlham Əli-
yevin rəhbərliyi ilə yenidən düşmənə öz 
gücünü göstərdi. Aprelin 2-də Ermənistan 
ordusunun təxribatlarına cavab olaraq, 
igidlərimiz sürətli əks-hücum əməliyyatı 
ilə düşməni ağır məğlubiyyətə uğratdı, 
Füzuli, Cəbrayıl və Ağdərə rayonlarının 
işğal altındakı ərazilərinin 2000 hektardan 
çox hissəsini azad etdi. Həmçinin minlər-
lə hektar ərazi Azərbaycan Ordusunun 
tam nəzarətinə keçdi. Bu döyüşlərdə düş-
mənin 320-dən artıq hərbçisi məhv edildi, 
500-dən artıq hərbi qulluqçusu yaralandı, 
30-dək tankı və digər zirehli texnikası, 
25-dən artıq artilleriya qurğusu sıradan 
çıxarıldı, Madagiz yaşayış məntəqəsində 
yerləşən qərargahı və əsas hərbi hissələri 
məhv edildi. Ağdərə-Madagiz, Cəbrayıl 
istiqamətindəki yolların nəzarətdə saxla-
nılmasına imkan verən strateji mövqelər 
ələ keçirildi.

Azərbaycan Ordusunun qəhrəman 
əsgər və zabitləri iki il əvvəl Aprel dö-
yüşlərində qazandıqları qələbəni ötən ay 
bir daha təkrarlayaraq, Naxçıvanda 11 
min hektara yaxın strateji ərazini işğal-
dan azad etdilər. Şərur rayonunun Gün-
nüt kəndinin, onun ətrafındakı strateji 
yüksəkliklərin düşmən işğalından azad 
edilməsi hərbi qüvvələrimiz tərəfindən 
İrəvan-Gorus-Laçın-Xankəndi yolunun 
nəzarətə götürülməsinə şərait yaradıb.

Azərbaycan Silahlı Qüvvələri 1918-
ci ildə yaradılmış Cümhuriyyət Ordu-

sunun varisidir. 1918-ci il iyunun 26-da 
Azərbaycan Xalq Cümhuriyyəti Nazirlər 
Şurasının qərarı ilə ilk müntəzəm hərbi 
hissə – Əlahiddə Azərbaycan Korpusu 
yaradılıb. Həmin il mayın 28-də qəbul 
edilmiş "İstiqlal bəyannaməsi"ndə qeyd 
edilirdi ki, Azərbaycan özünü xarici mü-
daxilələrdən müdafiə etmək, daxili düş-
mən qüvvələrini zərərsizləşdirmək üçün 
nizami orduya malik olmalı, özünün silah-
lı qüvvələrini yaratmalıdır. Avqustun 1-də 
Azərbaycanın Hərb Nazirliyi təsis olunur. 
Qısa müddətdə Milli Ordu Osmanlı döv-
lətinin Qafqaz İslam Ordusu ilə birlikdə 
Bakını və ətraf qəzaları erməni-bolşevik 
işğalından azad edə bilir.

1920-ci ildə Azərbaycan sovet işğalı-
na məruz qalır... 

1991-ci ildə dövlət müstəqilliyinin 
bərpasından sonra Azərbaycan Ordusu-

nun yaradılması haqqında qərar qəbul 
edilir. 

Azərbaycanda müasir ordu qurucu-
luğunun əsası ümummilli lider Heydər 
Əliyev tərəfindən qoyulub. Ulu öndə-
rin 1998-ci il 22 may tarixli Fərmanına 
əsasən Əlahiddə Azərbaycan Korpusunun 
yaradıldığı 26 iyun tarixi Azərbaycan Si-
lahlı Qüvvələr Günü elan edilib.

Çox keçmədi ki, Ordumuz qarşısına 
qoyulan hər bir vəzifəni yerinə yetirməyə 
qadir olan mütəşəkkil hərbi qüvvəyə 
çevrildi. Hazırda Azərbaycan Ordusu 
Prezident, Silahlı Qüvvələrin Ali Baş 
Komandanı İlham Əliyevin rəhbərliyi ilə 
dünyanın ən qabaqcıl orduları sırasında 
layiqli yer tutub. Ali Baş Komandanın 
qeyd etdiyi kimi, ordu quruculuğu döv-
lətimiz üçün ən başlıca məsələdir. Azər-
baycan Ordusunun müdafiə qüdrətinin 
və döyüş qabiliyyətinin artırılması, mad-
di-texniki təchizatının yaxşılaşdırılması, 
o cümlədən hərbi qulluqçuların sosial 
müdafiəsinin gücləndirilməsi bu siyasətin 
prioritet istiqamətlərindəndir.

Xalqımız, dövlətimiz və Prezident, 
Silahlı Qüvvələrin Ali Baş Komanda-
nı tərəfindən Ordumuza və onun şəxsi 
heyətinə göstərilən diqqət və qayğı bir ali 
məqsədə - torpaqlarımızı erməni işğalçı-
larından azad edərək respublikamızın əra-
zi bütövlüyünün bərpasına, regionda sülh 
və əmin-amanlığın bərqərar olmasına cid-
di töhfə verməyə xidmət edir.

“Müstəqilliyimizin ilk illərində niza-
mi ordu yaradılmamışdı. Ayrı-ayrı silahlı 
birləşmələr Azərbaycanın ərazi bütövlü-
yünü qoruya bilməmişlər. Ona görə, Ulu 
Öndər tərəfindən qəbul edilmiş bir çox 
önəmli qərarlar arasında nizami ordunun 
yaradılması qərarı xüsusi yer tutur. Niza-
mi ordunu yaratmaq üçün iqtisadi imkan-

lar olmalı idi. Məhz buna görə, o illərdə 
Azərbaycanda çox ciddi iqtisadi islahatlar 
aparılmışdır, xarici sərmayənin cəlb olun-
ması təmin edilmişdir, Azərbaycan bey-
nəlxalq təcriddən çıxa bilmişdir. Ölkədə 
aparılan siyasi, iqtisadi islahatlar vəziy-
yəti sabitləşdirdi və Azərbaycan 1993-cü 
ildən sonra inkişaf və tərəqqi yolu ilə ge-
dir. Bu siyasət bu gün də davam etdirilir. 
1993-2003-cü illər sabitlik və inkişaf illə-
ri kimi tariximizdə qalmışdır.”

Bu fikirləri Prezident, Ali Baş Ko-
mandan İlham Əliyev Azərbaycan Silah-
lı Qüvvələrinin 100 illiyi münasibətilə 
Bakıda keçirilən hərbi paradda söyləyib. 
Dövlətimizin başçısı qeyd edib ki, 2003-
cü ildən başlayaraq bütün istiqamətlər 
üzrə işlər sürətlə gedir, o cümlədən ordu 
quruculuğu sahəsində. Ordu quruculuğu 
bizim üçün ən başlıca, ən prioritet məsələ-

dir. Bu da təbiidir. Çünki biz müharibə şə-
raitində yaşayırıq. Müharibə hələ bitmə-
yib. Müharibənin birinci mərhələsi başa 
çatıb. Bizim əsas vəzifəmiz ölkəmizin 
ərazi bütövlüyünü bərpa etməkdir.

Prezident xüsusilə vurğulayıb ki, Or-
dumuz ən müasir silahlarla, texnika ilə 
təchiz edilib. O cümlədən Azərbaycan-
da istehsal olunan bir çox hərbi təyinatlı 
məhsullar Ordumuzun potensialını güc-
ləndirir. Son illər ölkəmizdə 20-dən çox 
hərbi zavod yaradılıb. Bu müəssisələrdə 
1200 adda hərbi təyinatlı müxtəlif məh-
sullar istehsal olunur, Ordumuz təchiz 
edilir. Eyni zamanda, biz artıq hərbi məh-
sullarımızı ixrac etməyə də başlamışıq. 
Həmçinin Azərbaycan bir çox ölkələrdən 
ən müasir silah və texnika alır.

Son illər alınan ən müasir texnika və 
silahların arasında yüzlərlə zirehli texni-
ka, bir çox gözətçi gəmiləri, hərbi gəmilər, 
hava hücumundan müdafiə sistemləri, ən 
müasir standartlara cavab verən sistemlər, 
onlarla döyüş təyyarəsi, yüzdən çox dö-
yüş, hərbi nəqliyyat, nəqliyyat helikopte-
ri, ən müasir kəşfiyyat və döyüş pilotsuz 
uçuş aparatları, ən müasir artilleriya qur-
ğuları, uzaqmənzilli raketlər, yaylım atəş-
li raket sistemləri, əməliyyat-taktiki raket 
kompleksləri... bizim hərbi gücümüzü 
artırır. Hazırda Ordunun maddi-texniki 
təchizatı baxımından Azərbaycan dünya 
miqyasında nadir ölkələrdən biridir.

Unutmayaq ki, paradda nümayiş et-
dirilən silah və hərbi texnika Azərbaycan 
Respublikasının hərbi gücünün tam təq-
dimatı deyildi. Axı təkcə ölkəmizin Mü-
dafiə Sənayesi Nazirliyi  neçə adda hərbi 
təyinatlı məhsul istehsal edir və Azərbay-
canda istehsal olunan bu hərbi təyinatlı 
məhsullar ordumuzun potensialını güc-
ləndirir.  

Eyni zamanda, biz artıq hərbi məh-
sullarımızı ixrac etməyə də başlamışıq. 
Həmçinin Azərbaycan bir çox ölkələrdən 
ən müasir silah və texnika alır. 

 “Naxçıvan əməliyyatı bir daha onu 
göstərdi ki, Azərbaycan Ordusu güclü 
ordudur. Bir daha onu göstərdi ki, biz 
istənilən vəzifəni icra edə bilərik və icra 
edirik, böyük məharətlə və peşəkarlıqla. 
Bundan sonra Azərbaycan Ordusu hər an 
hazır olmalıdır ki, öz ərazi bütövlüyünü 
bərpa etsin”, - deyə Ali Baş Komandan 
qeyd edib.

Azərbaycan Prezidenti vurğulayıb 
ki, tarixi ədalət bizim tərəfimizdədir, 
beynəlxalq hüquq bizim tərəfimizdədir, 
iqtisadi güc bizdədir, hərbi güc bizdədir, 
vətənpərvərlik ruhu bizdədir. Aprel qələ-
bələri, Naxçıvan qələbələri bir daha ordu-
muzun, xalqımızın vətənpərvərlik ruhunu 
möhkəmləndirir, bir daha Azərbaycan 
xalqını əmin edir ki, o, tam arxayın ola 
bilər, Azərbaycan Ordusu istənilən vəzifə-
ni icra etməyə qadirdir və buna hazırdır.

2016-cı ilin Aprel döyüşlərində, 
2018-ci ilin Naxçıvan əməliyyatında 
işğalçılardan azad edilmiş torpaqlarda 
Azərbaycan bayrağı qaldırıldı. Həmin o 
bayraqlar bu paradda, Azadlıq meydanın-
da nümayiş etdirildi. Bu bayraqlar döyüş-
də olan bayraqlardır. Bu gün bu bayraqlar 
Azərbaycanın işğaldan azad edilmiş tor-
paqlarında dalğalanır və bu parad üçün 
Bakıya  gətirilmişdi.

“Gün gələcək və bu gün işğal altında-
kı torpaqlar azad olunandan sonra orada 
qaldırılacaq Azərbaycan bayrağı Azadlıq 
meydanına gətiriləcək və hərbi parad-
da göstəriləcək. Biz bu müqəddəs günü 
yaxınlaşdırmalıyıq və yaxınlaşdırırıq”, - 
deyə dövlətimizin başçısı vurğulayıb.

Hərbi parad Azərbaycan Silahlı  

Qüvvələrinin Ali Baş Komandanının 
həm də dünyaya bir mesajı idi. Ölkəmi-
zin beynəlxalq birlik tərəfindən tanınmış 
torpaqları Ermənistan Respublikası tərə-
findən işğal edilib. Dünya birliyi və bütün 
beynəlxalq təşkilatlar ölkəmizin ərazi bü-
tövlüyünü tanıyır və dəstəkləyir, eləcə də 

Azərbaycanın haqlı mövqeyini müdafiə 
edir. Ancaq Ermənistan beynəlxalq hüquq 
normalarına məhəl qoymur və işğalçılıq 
niyyətindən əl çəkmir. 

Təntənəli parad həm də düşmənə ve-
rilən mesaj idi. Xalq, Vətən qarşısındakı 
missiyasını ləyaqətlə yerinə yetirməkdə 
olan Ordumuzun istənilən vəzifəni icra 
etməyə qadir olduğunu artıq yaxşı bilən 
düşmən işğalçılıq siyasətindən nə qədər 
tez əl çəksə, gələcək sarsıntılardan da bir 
o qədər tez xilas olacaq. 

Və bu parad  xalqımızı əmin edirdi ki, 
Azərbaycanın ərazi bütövlüyü, suverenli-
yi təmin olunacaq. Bunu şəkillərdə gör-
düyünüz bu Ordunun  əsgər və zabitləri 
edəcək. Böyük Qələbə sevincini bizə bu 
igidlər yaşadacaq. Elə bu inamla da dilim-
dən süzülən misraları kağıza köçürürəm:

Bu möhtəşəm, qüdrətli
Mənim ordumdur, mənim. 
Hər əsgəri qəhrəman,
Hər zabiti mübariz - 
Hərəsi bir Mübariz!
Yurdumuza göz dikən
Çökər qarşımızda diz.
Kəsərik yurdumuza
Uzanan hər caynağı,
Hər qarış torpağımda
Dalğalanar bayrağım!
Bu möhtəşəm, qüdrətli
Mənim ordumdur, mənim. 
Nə qədər bu Ordu var,
Yağıya aman yoxdu,
Nə qədər bu Ordu var,
Yurduma zaval yoxdu.
Yüz il, min il, milyon il...
Yerdə, göydə, dənizdə
Qoruyacaq bu yurdu.

Rasif  TAHİROV

hərəsi bir mübariz!
böyük qələbə sevincini bizə bu igidlərimiz yaşadacaq

Cənub Qaz Dəhlizinin inki-
şafında Trans-Anadolu təbii qaz 
boru kəmərinin (TANAP) rolu 
mühüm əhəmiyyətə malikdir. 
Rumıniya isə bu kompleks la-
yihənin və onun genişləndirilmə 
planını fəal dəstəkləyən ölkələr-
dən biridir.

Bu sözləri AZƏRTAC-a açıq-
lamasında Rumıniyanın Energeti-
ka Nazirliyinin dövlət katibinin 
müşaviri Korneliu Kondrea bil-
dirib.

O əlavə edib ki, rəsmi Buxarest 
Azərbaycan qazının yaxın bir neçə 
ildə Avropaya nəqlini nəzərdə tutacaq 
“Şaquli dəhliz”in həyata keçirilməsində 
yaxından iştirak edir: “Bildiyiniz kimi 
Rumıniya, “Şahdəniz-2” yatağından 
çıxarılacaq Azərbaycan qazının nəqli-
ni nəzərdə tutan Yunanıstan-Bolqarıs-
tan-Rumıniya-Macarıstan-Avstriya təbii 
qazötürücü sistemlərini birləşdirəcək 
“Şaquli dəhliz” kəmərini dəstəkləyir 
və bu işin icrasında yaxından iştirak 
edir. Ölkəmiz TANAP və TAP kimi qaz 
kəmərləri infrastrukturundan istifadə 
edilməklə enerji mənbələrinin şaxələn-

dirilməsinin dəstəklənilməsində maraqlı 
olduğunu dəfələrlə açıqlayıb. Əlbəttə, bu 
işdə regionda mövcud olan qaz kəmərlə-
rinin - Yunanıstan-Bolqarıstan İnterkon-
nektoru, BRUA, eləcə də Türkmənistan, 
Azərbaycan, Qara və Aralıq dənizlərində 
mövcud olan resursların potensialları 
nəzərə alınmalıdır.

K.Kondrea deyib ki, Rumıniya Av-
ropa İttifaqının enerji məqsədlərinə nail 
olunması üçün həyata keçirdiyi milli 
və regional səviyyədə “mavi yanacaq”  
təchizatının təhlükəsiliyini təmin edəcək 
strateji layihələrin icrası istiqamətində 
Avropa Komissiyasının səylərini fəal 

şəkildə dəstəkləyir. O, bu baxım-
dan TANAP-ın əhəmiyyətli rol 
oynayacağını xüsusi qeyd edib: 
“Ümumiyyətlə Avropanın enerji si-
yasətinin aparıcı istiqamətlərindən 
biri də mənbələrin və marşrutların 
şaxələndirilməsidir. Deyə bilərəm 
ki, Xəzər regionu bu baxımdan 
mühüm alternativdir. Avrasiya böl-
gəsində yerləşən ölkələrlə əlaqələri 
inkişaf etdirməklə biz, enerji sahə-
sində əməkdaşlığın yeni imkanları-
nı müəyyənləşdirə bilərik”.

Nazirliyin rəsmisi qeyd edib ki, Cə-
nub-Şərqi Avropa ölkələrinin yerləşdi-
yi coğrafi mövqe onlara imkan verir ki, 
qaz hasil edən ölkələrlə “mavi yanacağ”ı 
idxal edəcək Mərkəzi və Qərbi Avropa 
bazarları arasında tranzit rolunu oynasın-
lar: “Fikrimcə, “mavi yanacağ”ın satışın-
dakı gələcək dəyişikliklər və regional ba-
zarların inteqrasiyasını nəzərə almaqla, 
Yunanıstan, Bolqarıstan və ya Rumıniya 
uzun müddətdə Avropanın enerji mərkə-
zinə çevrilə bilər. Lakin hazırkı vəziyyət-
də bu hədəfə ən yaxın ölkə Türkiyədir”.

İqbal Hacıyev

Qazaxıstanın Almatı şəhərində 
“Transxəzər Beynəlxalq Nəqliyyat 
Marşrutu”  Beynəlxalq Assosiasiyası 
Hüquqi Şəxslər Birliyinin işçi qrupu-
nun növbədənkənar görüşü baş tutub.

Görüş zamanı TBNM-in təkmilləş-
dirilməsi, marşrutun dəniz hissəsində 
(Xəzər dənizi) yükdaşımaların inkişafı, 
habelə TBNM vastiəsi ilə tariflərin dərə-
cələrinin və yüklərin çatdırılma şərtləri-

nin optimallaşdırılması ilə bağlı bir sıra 
məsələlər müzakirə edilib.

İclasda işçi qrupunun qərarı ilə 
Çin-Türkiyə/Avropa Birliyi arasında və 
əks istiqamətdə TBNM üzrə konteyner 
daşımaları üçün tarif dərəcələrinin müd-
dəti uzadılıb.

Bundan başqa, görüşdə 2018-ci ilin 5 
ayı ərzində marşrut üzrə yükdaşımaların 
həcmi barədə hesabat dinlənilib. Qeyd 

edilib ki,  ötən ilin eyni dövrü ilə müqa-
yisədə  daşımaların ümumi həcmi 10% 
artıb.

İclasın sonunda iştirakçılar “Xor-
gos-Şərq qapısı” Xüsusi İqtisadi Zonası-
na, Altınkol dəmiryol sərhəd qoşun stan-
siyasına, “KTZE – Xorgos GateWay” 
quruyük limanına və “Xorgos” Bey-
nəlxalq Sərhəd Əməkdaşlıq Mərkəzinə  
səfər ediblər.

Azərbaycan təbii qazını Avro-
paya daşıyacaq “Trans-Adriatik” 
(TAP) qaz boru kəmərinin Yu-
nanıstan marşrutunda ərazinin 
demək olar ki hamısı təmizlənib.

AZƏRTAC boru kəmərinin 
operatoru olan TAP AG şirkətinə 
istinadla xəbər verir ki, bu barədə 
TAP-ın Yunanıstan üzrə meneceri 
Katerina Papalexandri deyib.

O, Cənub Qaz Dəhlizinin bir hissəsi 
olan TAP-ın Avropanın enerji təhlükə-
sizliyi və diversifikasiyası üçün strate-
ji əhəmiyyətə malik olduğunu, bu iki 
amilin də Avropa İttifaqının (Aİ) strateji 
hədəfi olduğunu qeyd edib. Bildirib ki, 
boru kəmərinin 550 kilometrlik Yuna-
nıstan hissəsində 540 kilometrlik ərazi 
tamamilə təmizlənib və qiymətləndirilib. 
Boru kəmərinin keçdiyi Yunanıstanın şi-
malındakı 3 bölgədə isə işlər davam edir.

Qeyd edək ki, TAP-ın təməli 2016-
cı il mayın 17-də Yunanıstanın Saloni-
ki şəhərində qoyulub. Xəzər dənizinin 
Azərbaycan sektorundakı “Şahdəniz-2” 
yatağından hasil olunacaq qazı Tür-
kiyəyə və bu ölkədən də Avropaya daşı-
yacaq 3 min 500 kilometr uzunluğundakı 
Cənub Qaz Dəhlizinin tərkib hissəsi olan 
TAP Cənubi Qafqaz Boru Kəmərinin və 
TANAP-ın davamı olub, “Şahdəniz-2”-
dən hasil olunacaq qazı Yunanıstan və 
Albaniya vasitəsilə, Adriatik dənizindən 
keçməklə İtaliyanın cənubuna, oradan da 
Qərbi Avropaya çatdıracaq. TAP Avro-
pa İttifaqı üçün prioritet enerji layihələ-
rindən olan Cənub Qaz Dəhlizinin bir 
seqmentini təşkil edir. TAP layihəsi üzrə 
işlərin - mühəndis, təchizat və tikinti işlə-
ri də daxil olmaqla ümumilikdə 74 faizi 
icra edilib.

İndiyədək TAP layihəsinə 2,9 mil-
yard avro sərf olunub. Cənub Qaz Dəh-
lizinə daxil olan layihələrdə “Cənub Qaz 
Dəhlizi” QSC-nin mülkiyyətində olan 
iştirak paylarının maliyyələşdirilməsinə 
qoyulan 9 milyard dollar vəsaitin isə 0,7 
milyard dolları TAP layihəsinə xərclənib. 
2020-ci ilədək layihə üzrə Azərbaycan 

şirkətlərinin xərclərinin 1,2 milyard dol-
lar olması gözlənilir.

Boru kəməri Avropanın üç ölkəsinin 
ərazisindən – Yunanıstan, Albaniya və 
İtaliyadan keçir. Boru kəmərinin uzunlu-
ğu 878 kilometr, diametri isə 48 düym-
dür. TAP boru kəmərinin ən aşağı hissəsi 
dəniz səviyyəsindən təxminən 820 metr 
dərinlikdə, ən yüksək hissəsi Albaniya 
dağlarında 1800 metr hündürlükdən ke-
çir. Layihənin ümumi dəyəri 4,5 milyard 
avro qiymətləndirilir. Buraya 2009-cu 
ildən bəri davam edən dizayn və mühən-
dislik işləri də daxil edilib. “Şahdəniz” 
konsorsiumu ilk qaz satışını 2018-ci ildə 
Türkiyə və Gürcüstana həyata keçirəcək. 
Avropaya ilk qazın verilməsi isə 2020-ci 
ilə planlaşdırılır.

TAP boru kəməri TANAP ilə bir-
ləşəcək və Yunanıstanın Türkiyə ilə sər-
həddə yerləşən Kipoi ərazisindən başla-
yacaq. Boru kəməri buradan Yunanıstan 
və Albaniya ərazisini qət edərək şərqdən 
qərbə Adriatik dənizi sahillərinə doğru 
istiqamətlənəcək və İtaliyanın Puqlia 
bölgəsində sahilə çıxacaq. TAP burada 
“Snam Rete Gas” şirkətinin istismar et-
diyi İtaliyanın qaz nəqliyyatı şəbəkəsinə 
birləşəcək. Bu layihə Azərbaycan qazının 
İtaliya, Almaniya, Fransa, Böyük Brita-
niya, İsveçrə və Avstriya kimi böyük Av-
ropa bazarlarına çatdırılması üçün böyük 
imkanlar yaradır. Boru kəmərinin ilkin 
ötürücülük qabiliyyəti ildə 10 milyard 
kubmetr olacaq və bu həcmin gələcək-
də 20 milyard kubmetrədək artırılması 
nəzərdə tutulub.

Boru kəmərinin ötürücülük qabiliy-
yəti ildə 10 milyard kubmetr olan ilkin 
layihəsi üzrə biri Kipoidə (Yunanıstan), 
digəri isə Fierdə (Albaniya) olmaqla 

ümumilikdə 2 kompressor stan-
siyasının inşasına 2017-ci ilin 
birinci yarısında başlanılıb və 
işlər qrafik üzrə davam etdiri-
lir. Kompressor stansiyaları ilə 
yanaşı, həmçinin Albaniyanın 
şərqində Bilisht regionunun 
yaxınlığında ölçmə stansiya-
sının tikintisi aparılır. Komp-

ressor və ölçmə stansiyalarının tikintisi 
təxminən iki il müddətində başa çatdırı-
lacaq. Bundan sonra isə ilkin istismara 
hazırlıq və tam istismara verilmə üzrə 
yoxlamalar keçiriləcək. Təxminən 6 ay 
müddətində aparılacaq bu əhatəli yox-
lamalar yeni qurğuların tam işlək, eləcə 
də təbii qazın nəqli üçün təhlükəsiz və 
hazır olub-olmadığını göstərəcək. TAP 
qaz boru kəməri üçün lazım olan turbo 
kompressorlar isə “Siemens” şirkəti tərə-
findən istehsal edilib.

Kəmərin Adriatik dənizindən keçə-
cək 105 kilometrlik hissəsinin tikintisi-
ni həyata keçirəcək İtaliyanın “Saipem 
S.p.A” şirkəti hazırda mikrotunel sahə-
sində çalışır. Burada müvəqqəti yol və 
sahə hazırlığı tamamlanıb. TAP-ın pod-
ratçısı hazırda mikrotunelin tikintisini 
həyata keçirmək üçün çuxurun qazılması 
işlərini görür. Boru kəmərinin Adriatik 
dənizindən keçəcək 36 düymlük hissəsi 
Albaniya və İtaliyanın cənub sahili ara-
sında dəniz səviyyəsindən təxminən 820 
metr dərinliyindən keçəcək. “Saipem 
S.p.A” şirkəti mikrotunel daxil olmaq-
la, Albaniya və İtaliyada tikinti işlərini, 
dəniz boru kəmərinin quraşdırılmasını, 
fiber-optik kabel təchizatını və quraşdı-
rılmasını həyata keçirəcək. İzolyasiya 
edilmiş 36 düymlük borular və digər qur-
ğular isə TAP tərəfindən təmin olunacaq. 
TAP-ın Adriatik dənizindən keçəcək his-
səsinin inşası 2019-cu ildə başa çatdırı-
lacaq.

TAP-ın səhmdarları belədir: BP (20 
faiz), SOCAR (20 faiz), “Snam S.p.A.” 
(20 faiz), “Fluxys” (19 faiz), “Enagás” 
(16 faiz) və “Axpo” (5 faiz).

Nihad Budaqov

rumıniya xəzər qazının tanaP və 
taP-la avroPaya nəqlində maraqlıdır

tbnm-in effektivliyinin artırılması 
məsələləri müzakirə olunub

taP-ın yunanıstan marşrutunun demək 
olar ki hamısı təmizlənib

“Azərbaycan Xəzər Dəniz Gəmi-
çiliyi”  Qapalı Səhmdar Cəmiyyətinin 
əməkdaşları qanvermə aksiyasında 
iştirak ediblər.

Gəmiçiliyin Sosial inkişaf və nəq-
liyyat şöbəsinin təşkilatçılığı ilə keçi-
rilən aksiya iyunun 22-də Xəzər Dəniz 
Neft Donanmasının və İstehsalat Xid-
mətləri İdarəsinin akt zallarında baş 
tutub.

İrsi qan xəstəliklərindən, o cüm-

lədən, talassemiya və hemofiliyadan 
əziyyət çəkən insanlara dəstək olmaq 
və cəmiyyətin diqqətini bu məsələyə 
yönəltmək məqsədilə keçirilən aksi-
yada dənizçilər böyük həvəslə iştirak 
ediblər. Könüllü qan verənlər bunun 
xeyirxah və savab iş olduğunu diqqətə 
çatdıraraq, belə aksiyalarda yaxından 
iştirak etməyin vətəndaşlıq borcu ol-
duğunu bildiriblər.

Toplanan donor qanları Səhiyyə 

Nazirliyinin Mərkəzi Qan Bankına 
təhvil verilib.

Xatırladaq  ki, sözügedən sosial 
təşəbbüs Azərbaycan Respublikası-
nın Prezidenti İlham Əliyevin təsdiq 
etdiyi “Hemofiliya və talassemiyadan 
əziyyət çəkən uşaqlara qayğı” Dövlət 
Proqramı və Heydər Əliyev Fondunun 
“Talassemiyasız həyat naminə” la-
yihəsi çərçivəsində keçirilən tədbirlərə 
dəstək niyyəti daşıyır.

21-25 iyunda Bakıda Mühasib-
lərin 12-ci ukrayna-Xəzər konqre-
si keçirilib.

Peşəkar Maliyyə Menecerləri İcti-
mai Birliyinin və Ukraynanın birlikdə 
təşkil etdiyi tədbirdə Ukraynanın və 
Azərbaycanın mühasibləri, maliyyə 
direktorları, maliyyə, mühasibat və 
audit sahəsində çalışan mütəxəssislər 
iştirak ediblər.

Konqresə qatılanlar arasında 
“Azərbaycan Xəzər Dəniz Gəmiçili-
yi” QSC-nin beş əməkdaşı da olub.

Mühasiblərin 12-ci Ukray-
na-Xəzər konqresi  məruzələr və 
“Dəyirmi stol” ətrafında müzakirələr 
formatında keçirilib. Müvafiq peşə sa-
hibləri arasında təcrübə mübadiləsinə 
şərait yaradılıb, sürətli iqtisadi dəyi-
şikliklər kontekstində mühasibin rolu 
və peşəkar inkişafının nüansları müza-
kirə edilib.

Ölkədə torpaq qanunvericili-
yinin tələbləri pozulmaqla yara-
dılan süni balıq göllərinin təhlili 
aparılıb. Əmlak Məsələləri Dövlət 
Komitəsinin bu sahədə həyata 
keçirdiyi tədbirlər nəticəsində res-
publika üzrə ümumilikdə 529 balıq 
gölü müəyyən edilib və onlar barə-
sində məlumat bankı yaradılıb.

Komitənin mətbuat xidmətindən  
bildiriblər ki, belə ki, Azərbaycan 
Respublikasının Torpaq Məcəlləsinə 
əsasən kənd təsərrüfatı yerləri xüsusi 
olaraq qorunur və bu torpaqların qey-
ri-kənd təsərrüfatı məqsədilə digər 
kateqoriyalara keçirilməsinə müstəsna 
hallarda, məcəllədə və digər qanun-
vericilik aktlarında müəyyən edilmiş 
qaydada yol verilir. Lakin torpaqlar-
dan istifadəyə və onların mühafizəsinə 
dövlət nəzarəti qaydasında aparılan 

monitorinqlər və araşdırmalar zamanı 
müəyyən edilib ki, kənd təsərrüfatı tə-
yinatlı torpaq sahələrində Azərbaycan 
Respublikasının torpaq və su qanun-
vericiliyinin tələbləri pozulmaqla ba-
lıqçılıq təsərrüfatı məqsədilə süni su-
tutarlar (gölməçələr) yaradılır. Həmin 
gölməçələrin əksəriyyətindən uzun 
illərdir ki, balıq yetişdirilməsi və ov-
lanması üçün istifadə edilir. Nəticədə 
həmin gölməçələrin ərazilərinə aid tor-
paq sahələrinin münbit qatı bilavasitə 
korlanmaqla yanaşı, ətraf ərazilərdə 
qrunt suyunun səviyyəsinin qalxması 
nəticəsində yüzlərlə hektar kənd təsər-
rüfatı təyinatlı torpaq sahələri şorlaş-
maya məruz qalır.

Monitorinqlər nəticəsində möv-
cud torpaq qanunvericiliyi pozulmaq-
la yaradılan 147 süni göl ləğv edilib. 
Nəticədə 100 hektarlarla torpaq sahəsi 

əvvəlki vəziyyətinə qaytarılıb.
Hazırda 382 təbii və süni göl fəa-

liyyət göstərir. Bu göllərin əksəriy-
yəti kənd təsərrüfatı təyinatlı torpaq 
sahələrində, o cümlədən dövlət fondu 
qış otlaq sahələrində yaradılıb. Bun-
lardan 33-ü təbii, 349-u isə süni balıq 
gölləridir. Süni balıq göllərindən 14-ü 
meşə fondu torpaqlarında, 37-si su 
fondunda, 298-i isə kənd təsərrüfatı 
təyinatlı torpaqlarda yaradılıb. Təyina-
tına uyğun olmayan torpaq sahələrində 
mövcud olan 188 hal barədə inzibati 
protokol tərtib edilərək 85 000 manat 
cərimə yazılıb. 25 balıq gölünün fəa-
liyyətində torpaq sahəsinin özbaşına 
zəbt olunması halları olduğundan tər-
tib olunmuş sənədlər tədbir görülməsi 
üçün hüquq mühafizə orqanlarına gön-
dərilib. Hazırda 45 gölün fəaliyyətinin 
araşdırmaları davam etdirilir.

Monitorinqlər zamanı balıq göllə-
rinin əsasən dövlət ehtiyat fondu, qış 
otlaqları, bələdiyyənin örüş torpaqla-
rında və vətəndaşların pay torpaqların-
da yaradıldığı məlum olub.

Süni göllərin ən çox Neftçala, Sal-
yan, Biləsuvar, Sabirabad rayonlarında 
yaradılması aşkar edilib.

Balıq gölü yaradılması üçün tor-
paq ayrılması barədə müraciətlər ko-
mitəyə daxil olduqda yalnız təyinatı 
üzrə nəzərdə tutulmuş torpaqlara rəy 
verilir.

axdG-də könüllü qanvermə aksiyası təşkil olunub

axdG-nin əməkdaşları konqresdə iştirak ediblər

qanunsuz süni balıq Gölləri araşdırılır

Azərbaycanda bu günə 
kimi həm dəniz, həm də 
quruda 83 yataq kəşf edilib. 
Onlardan 62-sində hazırda 
hasilat aparılır.

Bu barədə SOCAR məlu-

mat yayıb.
Qeyd edək ki, Azərbaycan-

da neft yataqlarının işlənməsinə 
başlanan vaxtdan bu vaxtadək 
2 milyard 22,7 milyon ton neft 
hasil edilib.

azərbaycanda indiyədək dənizdə 
və quruda 83 yataq kəşf olunub

“Polşa Dövlət Dəmir Yol-
ları” Səhmdar Cəmiyyətinin 
(PKP) “linia Hutnicza Sze-
rokotorowa” dəmir yolu xətti 
“Far East land Bridge” fir-
ması ilə birlikdə Transxəsər 
marşrutu ilə Slavkuvdan (Si-
leziya voyevodalığı) urumçi 
(Çin) şəhərinə ilk konteyneri 
yola salmağa hazırlaşır.

Layihənin məqsədi Av-
ropa ilə Asiyanı birləşdirən yeni dəmir 
yolu marşrutunu sınaqdan keçirməkdir.

PKP-nin idarə heyətinin başçısı 
Zbiqnev Tratsixleb deyib: “İşə saldığı-
mız marşrut dəniz yolundan qısa, hava 

yolundan xeyli ucuzdur. Bu, uzaq dəniz 
səfərindən yaxa qurtarmağa, Avropa 
İttifaqı ilə sərhədi rahat keçməyə, yük-
lərin düz vaxtında çatdırılmasını təmin 
etməyə çalışan ekspeditorların və yük-

daşıyanların istəyinə uyğun 
gəlir”.

Beynəlxalq Transxəzər 
Nəqliyyat Marşrutu Azərbay-
can, Qazaxıstan, Xəzər dəni-
zi, Gürcüstan, Qara dəniz və 
Ukraynadan keçərək Polşanın 
Slavkuv şəhərinə gedir. PKP-
nin ən qərb yükboşaltma ter-
minalı burada yerləşir.

Ehtimala görə, “Qazaxıs-
tan Dəmir Yolları” 2020-ci ildən eti-
barən hər il Transxəzər marşrutu ilə 
Çindən Avropaya təqribən 800 min kon-
teyner daşıyacaq.

Nigar Cəfərli
Beynəlxalq terrora qarşı Strateji 

Araşdırmalar Mərkəzinin direktoru, 
politoloq Rövşən Vəlizadə arxivlərdə 
araşdırma apararkən V.İ.leninin 
naməlum bir şəxslə yazışmasını üzə 
çıxarıb. Onun AZƏRTAC-a təqdim 
etdiyi arxiv sənədini Bakı haqqında 
ölüm hökmü adlandırmaq olar. Yüz il 
əvvələ - Azərbaycan Xalq Cümhuriy-
yəti dövrünə aid sənəddən belə məlum 
olur ki, bolşeviklərin lideri ermənilərlə 
əlbir olub Bakının neft mədənlərini 
yandırmaq planı hazırlayıbmış.

AZƏRTAC həmin yazışmanı oldu-
ğu kimi təqdim edir.

şəxsiyyəti müəyyən edilməyənlə 
yazışma

5 iyun, 1918-ci il
Şəxsiyyəti müəyyən edilməyənin 

qeydi
Məsələ təcilidir – Ter-Qabrielyan 

gözləyir, onu isə qatar gözləyir.
V.İ.Leninin qeydi
Necə? O hələ getməyib?1
Mən artıq ona bir vəsiqə imzala-

dım2.
V.İ.Lenin: Siz Terə bir daha çatdıra 

bilərsinizmi ki, o, hücum vaxtı Bakının 
tamamilə yandırılması üçün hər şeyi ha-
zırlasın

Fond 2, siyahı 1, qovluq 27142 - 
avtoqraflar

1 S.M.Ter-Qabrielyan təyin edilən 
gün getmədi, çünki Dövlət Bankında 
pulu ala bilməmişdi. 1918-ci il iyunun 
5-də Xalq Təsərrüfatı Ali Sovetinin 
sədri A.İ.Rıkov bu barədə Xalq Ko-
missarları Sovetində məlumat verdi 
və qərar layihəsini təqdim etdi: “Səhər 
saat 10-dan gec olmayaraq Dövlət Ban-
kının Moskva İdarəsinə göndərilsin” 
(Rusiya Ən Yeni Tarixin Sənədlərinin 
Mühafizəsi və Öyrənilməsi Mərkəzi 
(РЦХИДНИ), fond 19, siyahı 1, qovluq 
132, vərəq 5). Beləliklə, Ter-Qabrielyan 
pulu yalnız iyunun 6-da səhər ala bilər 
və sonra Moskvadan çıxa bilərdi. V.İ.
Lenin növbəti qərarı imzaladı: “Xalq 
Komissarları Soveti qərara aldı: Dövlət 
Bankının Moskva Kontoruna Ter-Qab-
rielyana nağd olaraq 50 milyon (50 000 
000) rubl verilməsi tapşırılsın, onun 
iyirmi beş milyonu (25 000 000) 250 
rubldan az olmayan xırda əskinaslarla 
verilsin. Bu məbləğ Xalq Təsərrüfatı 
Ali Sovetinin yanacaq şöbəsinin hesabı-
na aid edilsin.

5 iyun 1918-ci il
Xalq Komissarları Sovetinin sədri 

V.Ulyanov (Lenin)”
(Rusiya Ən Yeni Tarixin Sənədləri-

nin Mühafizəsi və Öyrənilməsi Mərkə-
zi, fond 2, siyahı 1, qovluq 6212).

 

2 Ter-Qabrielyana belə bir vəsiqə 
verildi: “Onu təqdim edənlərə - Xalq 
Təsərrüfatı Ali Soveti yanında Baş Neft 
Komitəsinin üzvü Saak Mirzoyeviç 
Ter-Qabrielyan və Mərkəzi Hərbi-Tex-
niki İdarənin komissarı Aleksandr Alek-
sandroviç Kvyatkovski neft və onun 
məhsullarının su və dəmir yolu nəq-
liyyatı ilə Bakı, Qroznı, Yekaterinodar, 
Novorossiysk şəhərlərindən və Embinsk 
rayonundan Xalq Təsərrüfatı Ali Soveti 
yanında Baş Neft Komitəsinin və onun 
nefti yerlərdə bölüşdürən agentlərinin 
müəyyən etdiyi yerlərə göndərilməsini 
təşkil etmək və işə rəhbərlik etmək üçün 
Rusiya Sovet Federativ Respublikası 
Xalq Komissarları Soveti tərəfindən sə-
lahiyyətləndirilib.

Bunu nəzərə alınaraq, sovet orqanla-
rına və sərəncamında qüvvə və vasitələr 
olan idarələrin üzərinə Ter-Qabrileyanın 
və Kvyatkovskinin onlara verəcəyi tap-
şırıqları icra etmək, bu şəxslərə tam və 
hərtərəfli kömək göstərmək, maye yana-
cağın təyinat yerinə dərhal çatdırılması 
ilə bağlı məsələlərdə onların göstərişlə-
rini rəhbər tutmaq öhdəliyi qoyulur”.

Xalq Komissarları Sovetinin sədri 
V.Ulyanov (Lenin)

Yollar üzrə xalq komissarı (P.Kobozev)
Baş Neft Komitəsinin sədri (N.Solov-

yov),
Xalq Komissarları Sovetinin işlər mü-

diri Vlad. Bonç-Bruyeviç
Katib N.Qorbunov

(Rusiya Ən Yeni Tarixin Sənədlərinin 
Mühafizəsi və Öyrənilməsi Mərkəzi,

fond 2, siyahı 1, qovluq 6192).

3 Görünür, V.İ.Lenin neft mədənləri-
ni yandırmaq niyyəti barədə elanın ingi-
lislərin və türklərin Bakının işğalından 
imtina etməsinə gətirib çıxaracağına 
ümid bəsləyirdi. Lakin bunlar baş verdi: 
iyulun 25-də menşevik, eser, müsavatçı 
və daşnakların təzyiqi ilə Bakı Soveti 
ingilis qoşunlarının dəstlərini Bakıya 
dəvət etmək barədə qərar qəbul etdi. 
İyulun 31-də Bakıda sovet hakimiyyəti 
süqut etdi, avqustun 4-də ingilis dəstələ-
ri şəhəri işğal etdilər.

R.Vəlizadənin şərhi: aparılan  
tədqiqatlara görə, 1918-ci ilin yanvar- 

iyun ayları ərzində Azərbaycanın hö-
kumət və dövlət strukturlarında, dini qu-
rumlarında 18 min 470 erməni işləyirdi. 
Həmin vaxt respublikada separatizmlə 
məşğul olan 100-dən çox erməni-mil-
lətçi və terrorçu təşkilatları fəaliyyət 
göstərirdi. Təkcə Bakıda irili-xırdalı 
49 erməni təşkilatı vardı. Bakı Dövlət 
Universitetində akademik A.Ağayan, 
Pedaqoji İnstitutda professor O.Dalan-
yan, Neft-kimya İnstitutunda Arturyan, 
Xarici Dillər Universitetində Mamal-
yan, Politexnik İnstitutunda Paraqyan 
və s. “Qncaq” və “Krunk” kimi sepa-
ratçı təşkilatlara başçılıq edirdilər. Ma-
raqlısı bu idi ki, hər bir təşkilat bolşevik 
Rusiyası ilə açıq əlaqə saxlayırdı. Sovet 
Rusiyasının təhlükəsizlik orqanlarında 
bilavasitə erməni qruplarını ideoloji və 
maliyyə cəhətdən silahlandırmaq üçün 
100-dək yeni iş yeri açılmışdı. Azərbay-
cana qarşı, sözün əsil mənasında, gene-
tik bir müharibə başlanmışdı. Ölkədə 
fevral-mart aylarında doğum evlərində 
baş verən kütləvi zəhərlənmə nəticə-
sində bir gündə 68 uşaq tələf olmuşdu. 
Amma bununla bağlı nə mətbuat yazır, 
nə də hüquq-mühafizə orqanlarına adi 
bir şikayət belə edilmirdi.

Həmin vaxt ermənilərin daha bir 
məkrli planını - V.İ.Leninin əli ilə 
neft Bakısını yandırmaq niyyətini təs-
diqləyən sənəd indi qarşımızdadır. 
Uzun müddət gizli saxlanılan və məx-
fi qovluqlarda qorunan, yüz illik tarixi 
olan bu sənəd Bakıya qarşı yönəlmiş 
erməni-bolşevik terroru barədə danıl-
maz sübutlardan biridir. O vaxt Xalq 
Komissarlar Sovetinin sədri V.Ulyano-
vun (V.İ.Leninin) himayəsi ilə Bakının 
neft mədənlərini yandırmaq planı icra 
olunmalı idi. Bu missiya Rusiyanın Neft 
Komitəsi adlandırılan qondarma bir qu-
ruma başçılıq edən, Moskvada böyük 
nüfuz sahibi olan adamların yanında 
öz “əxlaqi dəyərləri ilə” seçilən Saak 
Mirzoyeviç Ter-Qabrielyan və onun 14 
nəfərlik terrorçu dəstəsinə həvalə edil-
mişdi.

Göründüyü kimi, bu qorxunc planın 
qarşısı tarixin gözlənilməz dönüşü sayə-
sində alındı.

27-ci Ümumdünya Qaz Konfransı 
çərçivəsində BP-nin Vaşinqtondakı 
mənzil-qərargahında Cənub Qaz Dəh-
lizinə həsr olunan tədbir keçirilib.

Energetika Nazirliyindən AZƏR-
TAC-a bildirilib ki, tədbirdə ABŞ Admi-
nistrasiyasının üzvləri, çox sayda konq-
resmen və senator, diplomatik korpusun 
nümayəndələri, aparıcı beyin mərkəzlə-
ri, biznes dairələrinin təmsilçiləri iştirak 
edib.

Tədbiri açan BP-nin baş direktoru 
Robert Dadli layihə üzrə görülmüş işlər-
dən və Cənub Qaz Dəhlizinin rolundan 
danışıb. O, deyib ki, Azərbaycan Prezi-
dentinin güclü səyi və uzaqgörən siyasə-
ti nəticəsində Cənub Qaz Dəhlizi layihə-
sini həyata keçirmək mümkün olub.

Sonra Azərbaycanın energetika na-
ziri Pərviz Şahbazov çıxış edib. Nazir 

çıxışında Cənub Qaz Dəhlizinin icra-
sında bu il əhəmiyyətli hadisələrin baş 
verdiyini və layihənin artıq reallıq oldu-
ğunu deyib. Layihə üzrə qısa zamanda 
irəliləyişlərə nail olunmasında tərəfdaş-
lıq, əməkdaşlıq münasibətlərinin rolu 
qeyd olunub: “Azərbaycan Prezidenti 
İlham Əliyevin dəfələrlə bəyan etdiyi 
kimi, biz bu layihəni bütün dostları-
mızla, tərəfdaş ölkələrlə və beynəlxalq 
təşkilatlarla birlikdə icra edirik", - deyə 
nazir əlavə edib.

Nazir ABŞ Administrasiyasına Cə-
nub Qaz Dəhlizi layihəsinə davamlı 
dəstəyinə görə Azərbaycan hökuməti 
adından təşəkkürünü çatdırıb. P.Şahba-
zov layihənin vaxtında reallaşmasında 
BP-nin rolunu da xüsusi qiymətləndirib.

ABŞ Dövlət Katibinin köməkçisi, 
Enerji Resursları Bürosunun rəhbəri 

Frank Fannon isə çıxışında Prezident 
Donald Trampın Azərbaycan Prezidenti 
İlham Əliyevə ünvanlanmış məktubun-
dakı fikirləri xatırladaraq bildirib ki, Cə-
nub Qaz Dəhlizi strateji əhəmiyyətə və 
transformasiya effektinə malik olan la-
yihədir. ABŞ hökuməti Avropanın ener-
ji təhlükəsizliyini təmin edən və Xəzər 
regionunun Avropa və dünya enerji ba-
zarlarına daha yaxından inteqrasiyasına 
xidmət edən Cənub Qaz Dəhlizini tam 
dəstəkləyir. Onun sözlərinə görə, ABŞ 
ilk vaxtlardan Cənub Qaz Dəhlizinə 
dəstək verir.

F.Fannon deyib ki, ABŞ və Azərbay-
canın birgə səyi nəticəsində bu layihə re-
allaşır və Azərbaycanın bu prosesdə rolu 
əvəzsizdir. ABŞ rəsmisi sonda Azərbay-
canla yanaşı layihəyə cəlb olunmuş bü-
tün ölkələrə təşəkkürünü bildirib.

yeni avroPa-asiya marşrutu sınaqdan keçiriləcək

Müşfiq parkında Yasamal ra-
yon İcra Hakimiyyətinin və “Cabir 
Novruz” Mədəniyyət fondunun birgə 
təşkilatçılığı ilə ölməz şair Mikayıl 
Müşfiqin 110 illiyinə həsr olunmuş 
“Duyğu yarpaqları” adlı poeziya günü 
keçirilib.

Poeziya bayramına çevrilən təd-
birdə Yasamal rayon İcra Hakimiyyə-
tinin,  Cabir Novruz adına Mədəniyyət 
fondunun, Respublika Qızıl Aypara Cə-
miyyətinin, “Azərbaycan Xəzər Dəniz 
Gəmiçiliyi” QSC-nin, “Azərkitab” Ki-
tab Təbliğatı Mərkəzinin, Mədəniyyət-
şünaslıq üzrə Elmi-Metodiki Mərkəzin 
nümayəndələri və Müşfiqsevərlər işti-

rak ediblər.
Çıxış edənlər ecazkar şairin ədə-

biyyatımıza verdiyi töhfələrdən, onun 
yaradıcılığının gənc nəslin milli-mənlik 
şüurunun inkişaf etdirilməsi və gənc-
lərimizdə vətənpərvərlik hisslərinin 
tərbiyəsində əvəzsiz xəzinə olduğun-
dan söhbət açıblar. Qeyd olunub ki, o,  
Azərbaycan poeziyasının yaranmasında 
və inkişafında böyük rol oynamış nadir 
istedadlı şairlərdəndir.  

Daha sonra tədbir M. Müşfiqin 
dünyaya göz açdığı Xızı rayonundakı 
Heydər Əliyev Mərkəzində davam et-
dirilib. Tədbirdə “Azərbaycan Xəzər 
Dəniz Gəmiçiliyi” QSC sədrinin birin-

ci müavinin müşaviri Sakit Məlikov da 
çıxış edib. S.Məlikov bildirib ki, Mika-
yıl Müşfiq gecə-gündüz sular qoynunda 
üzən fədəkar dənizçilərimiz tərəfindən 
də xüsusi hörmətlə yad olunur. “Azər-
baycan Xəzər Dəniz Gəmiçiliyi” QSC-
nin Dəniz Nəqliyyatı Donanmasının 
gəmilərindən birinin “Mikayıl Müşfiq” 
adlandırılması da dənizçilərin görkəmli 
şairə sonsuz cevgisindən qaynaqlanıb.

Qeyd edək ki, Mikayıl Mirzə Əb-
dülqadir oğlu İsmayılzadə 1908-ci il 
iyun ayının 5-də Bakıda ziyalı ailəsində 
anadan olub. Şair əslən Xızı rayonun-
dandır. O, 1938-ci ildə repressiya döv-
ründə güllələnib.

Gəmiçiliyin nümayəndəsi mikayıl müşfiqin 
110 illiyinə həsr olunmuş tədbirdə iştirak edib

Gələn həftə Xəzər 
dənizinin Azərbaycan 
sektorundakı “Şahdə-
niz-2” yatağından hasil 
olunacaq ilk kommersiya 
qazının nəqlinə başlanı-
lacaq.

Bu barədə BP-nin baş 
icraçı direktoru Robert 
Dadli 27-ci Ümumdünya 
Qaz Konfransı çərçivəsin-
də şirkətin Vaşinqtondakı 
mənzil-qərargahında Cə-
nub Qaz Dəhlizinə həsr 
olunan tədbirdə deyib.

O bildirib ki, Cənub Qaz Dəhlizi 
dünyanın ən böyük enerji layihələrin-
dən biridir və o, qaz axınına hazırdır.

Qeyd edək ki, Xəzər dənizinin 
Azərbaycan sektorundakı “Şahdə-
niz-2” yatağından hasil olunacaq qazı 
Türkiyəyə və bu ölkədən də Avropaya 

daşıyacaq 3 min 500 kilometr uzunlu-
ğundakı Cənub Qaz Dəhlizinin tərkib 
hissəsinə Cənubi Qafqaz Boru Kəməri-
nin genişləndirilməsi, TANAP və TAP 
boru kəmərləri daxildir.

Mayın 29-da Səngəçal terminalın-
da Cənub Qaz Dəhlizinin rəsmi açılış 
mərasimi keçirilib və Azərbaycan təbii 
qazı Cənub Qaz Dəhlizi sisteminə vuru-

lub. İyunun 12-də Türkiyənin 
Əskişəhər şəhərində TANAP 
qaz kəməri istifadəyə verilib. 
TAP boru kəmərinin isə 2020-
ci ildə istismara verilməsi 
gözlənilir. TAP layihəsi üzrə 
işlərin - mühəndis, təchizat və 
tikinti işləri də daxil olmaqla 
ümumilikdə 74 faizi icra edi-
lib.

İndiyədək “Cənub Qaz 
Dəhlizi” layihəsinə tərəfdaş-
larla birgə 30 milyard dol-
lardan çox vəsait xərclənib. 

Həmin vəsaitdən ümumi dəyəri 22,7 
milyard dollar təşkil edən “Şahdəniz-2” 
layihəsinə 17,7 milyard dollar, dəyəri 
4,6 milyard dollar olan Cənubi Qafqaz 
Boru Kəmərinin Genişləndirilməsi la-
yihəsinə 4,2 milyard dollar, TANAP-a 
5,4 milyard dollar, TAP layihəsinə isə 
2,9 milyard avro sərf olunub.

bakı-tbilisi-qars marşrutu rusiya reGionlarından 
türkiyə limanlarına yükdaşımalarının ən qısa yoludur

“Azərbaycan, Gürcüstan 
və Türkiyə arasında hökumət-
lərarası saziş əsasında çəkilmiş 
Bakı-Tbilisi-Qars (BTQ) dəmir 
yolunun böyük potensialı var. 
Yaxın vaxtlarda biz bu potensialı 
işə salmaq istəyirik. Biz görürük 
ki, Rusiya və sazişin iştirakçısı 
olan ölkələr arasında münasibət-
lər BTQ sayəsində əhəmiyyətli 
dərəcədə yaxşılaşa bilər. Biz 
Avropa ilə Asiyanın qoşulması 
yolu ilə yaxın vaxtlarda birbaşa 
xarici investisiyaların gələcəyini 
də gözləyirik.”

 “morvesti.ru” xəbər verir ki, bunu 
“Rus konteyner şirkəti” Səhmdar Cə-
miyyətinin (“RKŞ” SC) baş direktoru 
İvan Qrişaqin bildirib.

“RKŞ” SC mütəxəssisləri BTQ 

dəmir yolu marşrutunu Rusiyanın Pri-
voljsk, Ural və Sibir federal dairələ-
rindən Türkiyənin Aralıq dənizindəki 
limanlarına, daha sonra Afrika və Yaxın 
Şərq ölkələrinə yükdaşımalarının ən 
qısa yolu kimi qiymətləndirirlər.

Açılışı 2017-ci il oktyab-
rın 30-da olan Bakı-Tbili-
si-Qars dəmir yolunun uzun-
luğu 850 kilometrdir. Bunun 
504 kilometri Azərbaycan 
ərazisindən keçir. Bakı-Tbi-
lisi-Qars Avropa ilə Asiyanı 
birləşdirən ən qısa və etibar-
lı yoldur. İlkin mərhələdə bu 
yolla 5 milyon ton, sonrakı 
mərhələdə 17 milyon ton yük 
daşımaq planlaşdırılır. Son-
ra yükdaşımalarının həcmini 
daha da artırmaq nəzərdə tutu-
lur. “RKŞ” SC analitiklərinin 

proqnozlarına görə, gələcəkdə dəmir 
yolunun sərnişindaşıma və yükdaşıma 
qabiliyyəti artırılaraq, ildə təqribən 2-3 
milyon sərnişinə və 15 milyon tondan 
çox yükə çatdırıla bilər.

Aralıq dənizinin Misir 
sektorunda dünyanın ən 
böyük təbii qaz yataqların-
dan birinin aşkar edildiyi 
bildirilir.

Misirdə fəaliyyət 
göstərən enerji şirkətlərinin 
dünyanın ən böyük təbii qaz 
yataqlarından birini aşkar et-
diyi və Misir hökumətinin bu 
kəşfi elan etməyə hazırlaşdığı 
qeyd olunur.

İtaliyanın “Eni” şirkə-
tinin işlənməsini həyata ke-
çirdiyi Misirin Aralıq dənizi 
sahilindəki “Noor” yatağında təxminən 
2 trilyon 550 milyard kubmetr təbii qaz 
aşkar edilib. “Noor”un ehtiyatlarının 
Aralıq dənizində kəşf edilən bütün təbii 
qaz yataqlarından daha çox olduğu təx-
min edilir. Rəsmi olaraq elan edildikdən 

sonra bu yatağın dünyanın ən böyük 10 
təbii qaz yatağının siyahısına daxil ola-
cağı gözlənilir.

“Noor” yatağı “Eni” şirkətinin 
2015-ci ildə kəşf etdiyi və 850 milyard 
kubmetr təbii qaz ehtiyatı olan Ara-
lıq dənizindəki “Zohr” yatağı ilə eyni 

blokda yerləşir. “Shorouk” adlı 
verilən bu blok “Eni” şirkəti tərə-
findən idarə olunur.

Təbii qaz tələbatı böyük olan 
Misir yeni kəşf etdiyi yataqlar 
sayəsində həm daxili tələbatı 
ödəmək, həm də yaxın vaxtlarda 
yenidən qaz ixracatçısı olmağı 
hədəfləyir.

Xatırladaq ki, iyunun 20-də 
“Eni” şirkəti Rusiyanın “Ros-
neft” və BP şirkətlərinin səhm-
darı olduğu “Shorouk” blokunda 
Birləşmiş Ərəb Əmirliklərinin 
“Mubadele Petroleum” şirkətinin 

də 934 milyon dollarlıq səhm aldığını 
açıqlayıb.

Hazırda həmin blokda “Eni” 50 
faiz, “Rosneft” 30 faiz, BP 10 faiz və 
“Mubadele Petroleum” isə 10 faizlik 
səhmə sahibdir.

aralıq dənizində dünyanın ən böyük təbii 
qaz yataqlarından birinin aşkar edildiyi bildirilir

dünyanın ən böyük enerji layihələrindən 
olan cənub qaz dəhlizi qaz axınına hazırdır

strateji əhəmiyyətə və transformasiya effektinə malik layihə

v.i.lenin: “siz terə bir daha çatdıra bilərsinizmi ki, o, hücum vaxtı 
bakının tamamilə yandırılması üçün hər şeyi hazırlasın”

Aralıq dənizi sahillərində 
göyərtəsində 40-dan sox miqrantın 
olduğu qayıq batıb.

 "RİA Novosti" agentliyi xəbər ve-
rir ki, İspaniyanın cənub-şərq sahilləri 

yaxınlığında batan qayıqda 47 miqrant 
olub.

İspaniya Xilasetmə Xidməti 4 
nəfəri xilas edib, digər miqrantların 
axtarışı davam edir.

aralıq dənizində qayıq batıb: 
40-dan çox miqrant itkindir



Gender bərabərsizliyi 
Çin üçün böyük problemə 
çevrilib. Çinli kişilər evlən-
məkdə çətinlik çəkirlər.

Çində kişilərlə qadınların 
sayı arasındakı fərq milyon-
larla hesablanır. Bu, 2015-ci 
ildə dayandırılan “tək uşaq si-
yasətinin” nəticəsidir. Arada-
kı kəmiyyət fərqinin getdikcə 
artacağı proqnozlaşdırılır.

Mütəxəssislərin hesablamala-
rına əsasən, 2020-ci ildə Çindəki 
subay kişilərin sayı 30 milyonu 
keçəcək. Bundan başqa, sosioloqlar 
2030-cu ilədək 30 yaşlı çinli kişilə-
rin dörddə birinin subay qalacağını 
qeyd ediblər. Bildirilir ki, hazırda 
çinli kişilər arasında evlənmək üçün 
sanki yarış mövcuddur. Məsələn, 
ölkənin cənubundakı Quançjou 
şəhərində yaşayan bir kompüter 
proqramçısının sevdiyi qızın evlilik 
təklifini qəbul etməsi üçün 99 iPho-
ne aldığı deyilir. Lakin o, rədd ca-
vabı alıb. Çinli subaylar üçün Yeni 
İl bayramı həmişə əlverişli məqam 
kimi dəyərləndirilib. Yanvarın sonu 

başlayıb fevralın ortasınadək davam 
edən festivallar ərəfəsində bir çox-
ları qohum və dostlarının evlərinə 
baş çəkir. Bu da subayların tanışlıq 
şanslarını artırır. Bundan başqa Çin-
də internet tanışlığı getdikcə daha 
geniş yayılır.

Bəzi kişilər isə evliliklə bağ-
lı üzləşdikləri problem səbəbindən 
psixoloqlara və ya stilistlərə müra-
ciət edirlər. Tələbkar valideynlərin 
suallarından yaxa qurtarmaq üçün 
bəzi kişilər saxta sevgililər kirayələ-
yirlər.

Çinin ucqar ərazilərində vəziy-
yət daha çətindir. Belə ki, kişi maddi 
baxımdan ailəsini təmin edəcək və-
ziyyətdə olmalıdır ki, evlənə bilsin.

yarızarafat,
yarıGerçək
axmaq adamların ağıllı görkəm aldıq-

ları yerdə ağıllı adamlar birtəhər görünür-
lər.

yaltaq yaltağa bənzər.
həqiqətdən möhkəm yapışmayanı ya-

lan asan yıxar.
haqlı olmayanlar ən çox “haqlı olduq-

larını” sübut etməyə çalışırlar.
mənim bəzən heç nəyə, hətta küsməyə 

də vaxtım olmur.
xirtəyəcən zibilin içində olanlar da 

bəzən elə təmizlikdən danışırlar ki...
Günahkar tapa bildiyimiz üçün günahı 

heç vaxt özümüzdə axtarmırıq?
həyatı olduğu kimi qəbul etməyəni hə-

yat ümumiyyətlə qəbul etmir.
Görəsən, hərə öz işi ilə məşğul olsa, ara-

nı kim qatacaq?
kim nə saxlayır saxlasın, mən abrımı 

saxlamalıyam.
istədiyi heç nəyi etməyənlə həyat istəmə-

diyi hər şeyi edir.
hər kəsə olan inam onun inandıra bil-

mək məharəti qədərdir.
Pis adamlar ətrafdakıların ağlından 

çox, ağılsızlığından istifadə edirlər.
ya yalanı bağışladınız, ya ilanı, eyni şey-

dir.
tövbə qapısı yeganə qapıdır ki, həmişə 

açıq olur.
cəhənnəmdəkilər adətən cənnət vəd 

edirlər.
insanlar çox şeyi, pul insanları korlayır.
çox bilənlər çox bilirlər və çox bildiklə-

ri üçün heç vaxt mübahisə etmirlər. müba-
hisə edənlər çox bildiklərini düşünənlərdir.

bəziləri insanlıqdan niyə belə yüksək 
sürətlə uzaqlaşırlar? 

elmin açarı həvəsdədir.
Pis adamlar sizə nə qədər yaxılaşırsa, 

siz də onlardan iki o qədər uzaq durun.
özlərinə heyran olanlar sizdə də az de-

yil?
mənim üçün həqiqətdən uzaq qaçanın 

hansı sürətlə qaçması maraqlı deyil.
ədəbiyyat piratları dəniz quldurların-

dan daha çox ziyan vururlar.
Gəzmək yaxşı şeydir, amma təkəbbürlə 

gəzib-dolanmayasan.
Göydən düşən 3 almanı elə göydə qa-

marladıqları üçün daha nə nağıl danışı-
ram, nə də nağıla qulaq asıram.

özünü tanımayan adamın gözü daim 
başqasının yerində olar.

bəzən dincəlmək üçün özümdən də uza-
ğa qaçmaq istəyirəm.

bəziləri yalanları ilə o qədər uzağa ge-
dirlər ki, qayıtmağa ömürləri yetmir.

Pulu olanların hamısının bir az qeyrə-
ti, qeyrəti olanların hamısının bir az pulu 
olsa, əla olar.

sonradan görənlər əvvəl gördüklərini 
heç vaxt “görmürlər”.

böyüyə hörmət olan yerdə kiçiyə sevgi 
olar.

özləri saxta olanların heç nəyi həqiqi 
olmur.

ermənilərin yeri olsaydı, yəqin ki, on-
ları yerində oturtmaq da o qədər çətin ol-
mazdı.

yalnız yalan danışanların ömrü həqiqə-
tin ömründən niyə uzun olsun?

bəziləri çalışırlar ki, onlardan hamının 
zəhləsi getsin və buna nail olurlar da.

hər cür yalan demək olur, bir həqiqəti 
demək olmur?

hər yalan növbəti aşırımdır.
dağdan ağır adamın dağda da öz yeri 

var, düzdə də.
həqiqəti deyəndə qorxulu nə isə baş ve-

rir ki?
çox səs eşidirik. amma, adətən bu, vic-

danın səsi olmur.
adam var, başını daha çox... yerə soxur. 
adam var, onu görən deyir, bir də gör-

məyim.
bəziləri ya yalan danışırlar, ya da yala-

na ləzzətlə qulaq asırlar.
hər şey vaxtımızı, vaxt canımızı alır.
bəziləri “nə etməliyəm?” sualından çox 

“niyə etməliyəm?” sualı üstündə baş sın-
dırır.

boş-boş danışmaq iş olsaydı, çoxları ba-
carmazdı.

bir ömürdə cəmi bir qəlb qırmaq da 
çoxdur. lap çox. hətta qırılan sizin qəlbi-
niz deyilsə də.  

Rasif  TAHİROV

www.seanews.az

“tək uşaq siyasətinin” 
acı nəticəsi

Polşa Mədəniyyət 
Nazirliyində dövlət rəmzlə-
rinə dəyişikliklər edilməsi 
üzərində iş gedir. Rəmz 
islahatlarının aparılması 
bəzi yanlışlıqları aradan 
qaldırmaq məqsədi daşıyır.

Polşa Konstitusiyası-
na və gerb haqqında qanu-
nuna, habelə İşıqlandırma 
Məsələləri üzrə Beynəlxalq 
Komissiya tərəfindən yaradılmış 
rəng modelinə (CIELUV) görə, ağ 
və qırmızı rənglər bu ölkənin milli 
rəngləridir.

Amma bu sistem mükəmməl 
deyildir. Bu səbəbdən hazırlanan 
bayraqların rəng çalarları müxtə-
lifdir.

Üstəlik, terminologiya da qey-
ri-dəqiqdir. Qanunda dövlət ger-
bi “herb” (“gerb”) sözü ilə deyil, 
“godlo” (emblem, fərqləndirici 
nişan) sözü ilə adlandırılıb. Hələ 
Polşa Xalq Respublikası dövründə 
yol verilən bu səhv müasir qanun-
vericiliyə və konstitusiyaya keçib.

Heraldika mütəxəssisləri bil-
dirirlər ki, əslində “godlo” ağ qar-
talın qırmızı qalxansız təsviridir.

Bundan əlavə, gerbin təsvirinə 
qartalın xaçla tamamlanmış tacını 
əlavə etmək nəzərdə tutulur.

Polşa himninin musiqisinə 
və sözlərinə düzəliş edilməsi də 
planlaşdırılır. Xatırladaq ki, hələ 
1797-ci ildə Yuzef Vıbitski tərə-
findən marş kimi yazılmış bu himn 
Dombrovski Mazurkası adlanır.

Qeyri-rəsmi məlumata görə, 
düzəlişlər noyabrın 11-i - Polşanın 
Müstəqillik Günü ərəfəsində qüv-
vəyə minəcək.

Nigar Cəfərli

İsveç hökuməti dəniz şirlərin-
dən və fillərdən krallıq ərazisində 
keçirilən sirk tamaşalarında isti-
fadə olunmasını qanunvericilik 
qaydasında qadağan edib.

Müvafiq qanunvericilik aktı 
2019-cu il yanvarın 1-dən qüvvəyə 
minəcək. İsveçin kənd təsərrüfatı 
naziri Sven Erik Buxtun sözlərinə 
görə, hökumətin bu qərarı sirkdə 
saxlanılan dəniz şirlərinin və fillə-

rin həyati tələbatının ödənil-
məsinin qeyri-mümkünlüyü 
ilə bağlıdır. Ölkədəki sirklə-
rin çoxu bu məntiqdən çıxış 
edərək, həmin heyvanlarla 
bağlı nömrələri proqramları-
na daxil etməyiblər. Bu qərar 
İsveçə qastrol səfərinə gələn 
xarici sirklərə də şamil olu-
nacaq.

Sözügedən sənədlə ya-
naşı, İsveç hökuməti heyvanların 
mühafizəsi haqqında qanuna dəyi-
şikliklər də hazırlayır. Dəyişiklik-
lər çərçivəsində ev heyvanlarının 
işarələnməsi və qeydiyyatının zə-
ruriliyi məsələsi üzərində iş apa-
rılır. Hesab edilir ki, bu sistemin 
tətbiqi heyvanların vicdansız sa-
hiblərinə qarşı mübarizə aparmağa 
kömək edəcək.

Rauf Əliyev

Polşa bayraĞının rənGləri 
təshih olunacaq

isveçdə dəniz şirlərinin və fillərin sirk 
arenasına çıxarılması qadaĞan edilib

İndoneziyanın Sumatra adasındakı 
Toba gölündə gəminin qəzaya uğraması 
nəticəsində 192 nəfər itkin düşüb.

Anadolu agentliyi xəbər verir ki, 
ölkənin Milli Axtarış və Xilasetmə 

İdarəsinin (BASARNAS) rəhbəri 
Muhammed Syauqi gəminin çevril-
məsi nəticəsində itkin düşənlərdən 
18 nəfərin xilas edildiyini, 4 nəfərin 
isə həlak olduğunu açıqlayıb. “KM 

Sinar Bangun” adlı 43 sərnişin tu-
tumuna malik gəmidə 45 xilasedici 
jiletin olduğu bildirilib.

İndoneziya Nəqliyyat Nazirliyi 
400 nəfərlik heyətin cəlb olunduğu 
axtarış-xilasetmə işlərinin davam et-
diriləcəyini açıqlayıb.

Qəzanın baş vermə səbəbi kimi 
əlverişsiz hava şəraiti və gəmiyə 
həddindən artıq sərnişinin minməsi 
göstərilib.

Sönmüş vulkanın kraterində yer-
ləşən Toba dünyanın vulkanik mən-
şəli ən böyük gölüdür. Uzunluğu 87 
kilometr, eni 27 kilometr olan, mak-
simal dərinliyi 505 metrə çatan göl 
turistlər arasında çox populyardır.

İyunun 23-də İspaniya sahil-
lərində 569 miqrant xilas edilib.

RİA Novosti agentliyi xəbər 

verir ki, Alboran dənizində, Cəbəl-
lütariq boğazında, Atlantik okeanın 
Kanar adaları yaxınlığında ümumi-

likdə 21 qayıq aşkar olunub. Xilas 
edilənlərin çoxu qadınlar və uşaq-
lardır.

Bildirilib ki, xilasetmə işləri 
gəcə yarısından başlayıb. Aşkarla-
nan miqrantların sayının artacağı 
gözlənilir. İspaniyada hava şəraiti-
nin mülayim keçməsi son həftələrdə 
regionda miqrant axınını artırıb.

Qeyd edək ki, cari ilin yan-
varından İspaniya sahillərinə 12,1 
mindən çox miqrant üz tutub, onlar-
dan 292 nəfəri ya həlak olub, ya da 
itkin düşüb. Ümumilikdə, ilin əvvə-
lindən Avropaya təxminən 41 min 
miqrant gəlib, onlardan 960 nəfəri 
dənizdə həlak olub.

Sakit okeanın Yaponiyanın 
şimal-şərq sahillərində batan ba-
lıqçı gəmisinin bütün heyət üzvləri 
xilas edilib.

Yaponiya Sahil Xidmətinin 
verdiyi məlumata görə, iyunun 20-
də səhər saatlarında balıqçı gəmi-
sindən həyəcan siqnalı daxil olub. 
Gəmi Miyaqi prefekturasının sa-
hillərindən 850 kilometr məsafədə 
yerləşib.

Koti prefekturasında qeydiy-
yatda olan “Koryo-maru 68” adlı 
gəmi digər balıqçı gəmiləri ilə bir-
likdə ova çıxıb.

İdarənin məlumatında qeyd 
edilir ki, batan gəminin bütün heyət 
üzvləri yaxınlıqda yerləşən gəmilər 

tərəfindən xilas edilib.
 Vüqar Ağayev

xilas edilənlərin çoxu qadınlar və uşaqlardır

sakit okeanda batan Gəminin bütün 
heyət üzvləri xilas edilib

Gəmi qəzası nəticəsində 192 nəfər itkin düşüb

Bakı Baş Gömrük İdarəsinin 
əməkdaşları Xəzər dənizi vasitə-
silə ölkə ərazisinə narkotik vasitə 
və dərman preparatlarının qa-
nunsuz yolla gətirilməsi cəhdinin 
qarşısını alıblar.

Dövlət Gömrük Komitəsinin 
mətbuat xidmətindən AZƏRTAC-a 
bildirilib ki, bu fakt Xəzər dənizində 
Azərbaycan Respublikasının İqtisadi 
Mənafelərinin Mühafizəsi Gömrük 
İdarəsindən daxil olan əməliyyat mə-
lumatı əsasında aşkarlanıb.

Gömrük əməkdaşları Bakı Höv-
san Beynəlxalq Dəniz Limanında 
İran İslam Respublikasından Azər-
baycan Respublikasına gələn “NI-
LOUFAR ABI” adlı, IMO 8704456 

qeydiyyat nömrəli yük gəmisinə ki-
noloji xidmət itinin tətbiqi ilə baxış 

keçirib.
Baxış zamanı, gəmi kapitanı-

nın baş köməkçisi işlədiyi bildirilən 
İran vətəndaşı Eshrati Seyed Alireza 
Seyed Yadollah oğluna məxsus ka-
binədə, masanın üstündə gömrük nə-
zarətinə bəyan edilməmiş, üzərində 
“Aluminium/Magnesium/Simethico-
ne” yazısı olan şüşə qabda 30 mil-
li litr həcmində və üzərində heç bir 
yazı olmayan plastik qabda 245 milli 
litr həcmində tiryək məhlulu, üzərin-
də farsca yazı olan plastik qutuda isə 
1 ədəd metadon və 2 ədəd tramadol 
tərkibli həblər aşkar olunub.

Ədliyyə Nazirliyi Məhkəmə 
Ekspertizası Mərkəzinin arayışına 
əsasən, aşkar edilən tiryək məhlu-
lu kustar üsulla hazırlanıb və həmin 
məhlulda tiryəkin quru maddəsinin 
ümumi təmiz çəkisi 5,665 qram təş-

kil edir.
Aşkar edilən 1 ədəd həbin dörd-

də bir hissəsinin metadon, 2 ədəd 
həbin hər birinin ikidəbir hissəsinin 
tramadol tərkibli dərman preparatı 
olduğu müəyyən edilib.

Bir ədəd həbdə metadonun təsi-
redici maddəsinin miqdarı 0,01 qram, 
iki ədəd həbdə tramadolun təsiredici 
maddəsinin ümumi miqdarı 0,1 qram 
təşkil edir.

Xatırladaq ki, metadon “Azər-
baycan Respublikasının ərazisində 
dövriyyəsi məhdudlaşdırılan narko-
tik vasitələrin II Siyahısı”na, trama-
dol isə “Güclü təsir edən maddələrin 
və onların külli miqdarının Siyahısı”-
na daxildir.

Faktla bağlı araşdırma aparılır.

xəzər dənizi vasitəsilə ölkəyə narkotik 
vasitənin Gətirilməsi cəhdinin qarşısı alınıb

Azərbaycan Xəzər Dəniz Gə-
miçiliyinin kollektivinə ağır itki üz 
vermişdir. Gəmiçiliyin qocaman 
işçisi Anatoli Mahmudoviç  Hü-
seynov iyunun 21-də 78 yaşında 
vəfat etmişdir.

Anatoli Hüseynov  1940-cı il 
yanvarın 30-da Zərdab rayonunda 
anadan olmuşdur. Əmək fəaliy-
yətinə 1968-ci ildə Odessa Dəniz 
Donanması  Mühəndisləri  İnstitu-
tunu bitirdikdən sonra başlamışdır. 
Xəzər Mərkəzi Layihə Konstruktor 
Bürosunda konstruktor, qrup rəhbə-
ri, 1981-ci ilin 15 aprelindən Xəzər 
Mərkəzi Layihə Konstruktor Bü-
rosunun direktoru vəzifəsində işlə-
mişdir. 2004-cü ildə “Xəzərdənizla-
yihə ETİ”-nin direktoru vəzifəsinə 
irəli çəkilmiş, 2004-2007-ci illərdə 
“Xəzərdənizlayihə ETİ”-nin  kol-
lektivinə rəhbərlik etmişdir.

Anatoliy Hüseynov Xəzər 

Mərkəzi Layihə Konstruktor Büro-
sunun və “Xəzərdənizlayihə ETİ”-
nin direktoru  işlədiyi illərdə özünü 
bacarıqlı təşkilatçı kimi göstərmiş-
dir. Onun bilavasitə iştirakı ilə 
Xəzər dəniz və Orta Asiya Gəmi-

çiliklərinin gəmilərinin tikilməsi, 
yenidən qurulması, modernləşdiril-
məsi üzrə texniki sənədlər işlənib 
hazırlanmışdır. Bu isə öz növbəsin-
də gəmilərin işində iqtisadi və istis-
mar göstəricilərinin  yaxşılaşdırıl-
masında böyük rol oynamışdır. 

Anatoliy Hüseynovun əməyi 
yüksək qiymətləndirilmişdir.  O,  
1998-ci ildə “Şərəf nişanı” ordeni, 
bir sıra medallarla təltif edilmişdir. 
1998-ci ildə “Dəniz Donanmasının 
Fəxri işçisi” adına layiq görülmüş-
dür. 

Dəfələrlə Dəniz Donanması 
Nazirliyinin və Xəzər Dəniz Gəmi-
çiliyinin fəxri fərmanları ilə təltif 
edilmişdir.

Anatoli Mahmudoviç Hüsey-
novun xatirəsi onu tanıyanların qəl-
bində daim yaşayacaqdır.

Allah rəhmət eləsin.
Yoldaşlarından bir qrup 

anatoli mahmudoviç  hüseynov



“Azərbaycan Xəzər Dəniz Gə-
miçiliyi” QSC işçilərinin I Sparta-
kiadası başa çatıb. 

“AXDG” QSC-nin Sosial inkişaf və 
nəqliyyat şöbəsinin təşkilatçılığı ilə ke-
çirilən I spartakiadada dənizçilər futbol, 
şahmat, dama, nərd, stolüstü tennis, üz-
güçülük, kəndirdartma olmaqla idmanın 
7 növü üzrə qüvvələrini sınayıblar. 

Nərd yarışlarında  “AXDC” QSC 
Aparatının (Aparat) komandası birinci, 
Dəniz Nəqliyyatı Donanmasının (DND) 
komandası ikinci, Xəzər Dəniz Neft Do-
nanmasının (XDND) komandası üçüncü 
yeri tutub.

Kəndirdartma yarışlarında  
XDND-nin komandası birinci yerə layiq 
görülüb. İstehsalat Xidmətləri İdarəsinin 
(İXİ) komandası ikinci, DND-nin ko-
mandası üçüncü yerlə kifayətlənib.

Stolüstü tennis yarışlarında  
XDND-nin komandası ən yüksək pillə-
də qərarlaşıb. “Bibiheybət” Gəmi Təmiri 
Zavodunun (BGTZ) tennisçiləri ikinci, 
İXİ-nin komandası üçüncü yerlə kifayət-
ləniblər.

Şahmat yarışlarında Azərbaycan 
Dövlət Dəniz Akademiyasının (ADDA) 
komandası üstünlüyünü axıra qədər qo-
ruyub saxlayıb. XDND-nin şahmatçıları 
ikinci, “Zığ” Gəmi Təmiri Zavodunun 
(ZGTZ) şahmatçıları üçüncü yerə layiq 
görülüblər.

Dama yarışlarında BGTZ-nin ko-
mandası birinci yeri tutub. XDND-nin 
damaçıları ikinci, DND-nin damaçıları  
üçüncü yerə layiq nəticə göstəriblər.

Futbol yarışları da gərgin mübarizə 
şəraitində keçib. XDND-nin komanda-
sı daha gözəl oyun nümayiş etdirərək 
birinci pilləyə yüksəlib. BGTZ-nun ko-

mandası ikinci, ZGTZ-nin komandası 
üçüncü yerlə kifayətlənib. 

Üzgüçülük yarışlarında DND-nin 
komandaları rəqiblərinə şans vermə-
yiblər:birinci və ikinci yerləri tutublar. 
ZGTZ-nin üzgüçüləri üçüncü yerə layiq 
görülüblər.

Ümumi nəticələrə görə, XDND-nin 
idmançıları 107 xalla Azərbaycan Xəzər 
Dəniz Gəmiçiliyi işçilərinin birinci Spar-
takiadasının qalibi olublar.  DND-nin 
idmançıları 97 xalla ikici yeri tutublar. 
ZGTZ-nin idmançıları 85 xalla üçüncü 
yerlə kifayətləniblər.

Spartakiadanın təşkilində məqsəd 
dənizçilərin sağlamlığının möhkəmlən-
dirilməsi, onları bədən tərbiyəsi və id-
man məşğələlərinə cəlb etməklə asudə 
vaxtlarının səmərəli keçirilməsini təmin 
etmək, eləcə də ən yaxşı idman kollek-
tivlərini müəyyən etməkdən ibarətdir.

Havalar istiləşdikcə çimərliyə üz 
tutanlar və günəş vannası qəbul edən-
lər çoxalır. Bütün canlılar üçün həyat 
mənbəyi olan günəş şüaları dəriyə dərin-
dən təsir göstərəndə qan damarlarının 
genişlənməsinə və hərarətin artmasına 
səbəb olur. Nəticədə tərləmə yaranır ki, 
bu da bədənin toksinlərdən təmizlən-
məsi prosesidir. Bunda əlavə günəş işığı 
beynin hormonal funksiyalarının normal 
fəaliyyətinə də kömək edir.

Günəş şüaları altında qaralmağın 
orqanizmə xeyri olsa da, onun ifrat dərə-
cədə qəbulu olduqca zərərlidir. Belə ki, 
bu şüaların təsiri bədəndə müxtəlif ləkə, 
səpgi, dermatoz və bir sıra digər dəri 
xəstəliklərinin əmələ gəlməsinə səbəb 
ola bilər. Həkimlər günəş şüaları altında 

qaralma zamanı yol verilən səhvlər və 
qaydalara riayət olunmamasının bədəndə 
bir sıra fəsadlara, o cümlədən bədxas-
səli şişlərin yaranmasına da səbəb ola 
biləcəyini bildirirlər. Ona görə də günəş 
vannası müəyyən normalar daxildə qəbul 
edilməlidir.

Zərərli günəş şüalarından qorun-
maq üçün bir sıra vacib məqamlara əməl 
olunmalıdır. Günəşin zenitdə olduğu ən 
isti saatlarda vanna qəbul etmək düzgün 
deyil. Yüngül günəş yanıqları zamanı 
xüsusi yağlar, məlhəmlər və kremlərdən 
istifadə etmək olar. Lakin gün yanığı də-
rinin daha dərin qatlarına təsir göstəribsə, 
bu zaman mütəxəssisə müraciət etmək 
mütləqdir. Çünki belə vəziyyətlərdə hə-
kim yardımı olmadan müalicə ilə məşğul 
olmaq sonradan dəridə piqmentasiyala-
rın əmələ gəlməsinə və iz qalmasına sə-
bəb ola bilər.

Qeyd edək ki, qaydalara uyğun ola-
raq günəş şüası qəbul edilməsi dəridə 
olan bir sıra problemlərin aradan qalx-
masına kömək edir.

Gəmiçiliyin işçiləri ı sPartakiadada idmanın 
müxtəlif növləri üzrə qüvvələrini sınayıblar Dörd ildən bir keçirilən futbol 

üzrə dünya çempionatı Beynəlxalq 
Futbol Federasiyasının (Federa-
tion Internationale de Football 
Association, FIFA) himayəsi 
altında təşkil olunur. İndiyədək 20 
dünya birinciliyi baş tutub. Sayca 
21-ci olan turnir bu il iyunun 14-
dən iyulun 15-dək Rusiyanın 11 
şəhərində keçirilir.

21-ci dünya birinciliyinədək çempi-
on titullarının sayına görə rekord Brazi-
liya yığmasına məxsusdur. O, beş dəfə 
(1958, 1962, 1970, 1994, 2002) turnirin 
qalibi olub. Braziliya millisi, həmçinin 
istisnasız olaraq dünya çempionatının 
bütün final mərhələlərində iştirak edən 
yeganə komandadır.

Tarixdə komandalar cəmi iki dəfə 
çempion titulunu qorumağa müvəffəq 
olub: İtaliya (1934, 1938) və Braziliya 
(1958, 1962) turniri ardıcıl olaraq iki 
dəfə qələbə ilə başa vura biliblər. İndiyə 
qədər heç bir komanda ardıcıl olaraq üç 
dəfə dünya çempionu ola bilməyib. İkin-
ci dünya müharibəsi ilə əlaqədar 1942-ci 
ildə və 1946-cı ildə turnir keçirilmədiyi 
üçün İtaliya yığması dünya çempionu 
adını 16 il özündə saxlayıb.

Dünya kubokunun finallarında ən 
çox məğlubiyyətə Almaniya millisi uğ-
rayıb – 4 dəfə. Çempion ola bilməyən 
komandalar arasında isə bu göstəriciyə 
görə Niderland liderlik edir – 3 final.

Dünya çempionatlarında ən çox 
oyun keçirən komanda Almaniya (106 
oyun), ən az oyun keçirən komanda isə 
1938-ci il çempionatında cəmi bir dəfə 
Niderland Ost-Hindistanı adı ilə çıxış 
edən İndoneziyadır. Ən çox qələbə Bra-
ziliya komandasına (70 qələbə), ən çox 
məğlubiyyət isə Meksika komandasına 
məxsusdur (24 məğlubiyyət).

İndiyədək keçirilən 20 finalın yal-
nız ikisində çempion penalti seriyası ilə 
müəyyənləşib. Bu aqibəti ən çox - iki 
dəfə yaşayan komanda İtaliya millisidir. 
İtalyanlar 1994-cü ildə penalti seriya-
sında Braziliya millisinə 1:3 hesabı ilə 
uduzub (əsas və əlavə vaxt – 0:0), 2006-
cı ildə isə Fransaya 5:3 hesabı ilə qalib 
gəliblər (əsas və əlavə vaxt – 1:1).

Bir turnir ərzində ən çox qolu 1954-
cü ildə Macarıstan yığması vurub – 27 
qol. İsveçrə millisi 2006-cı il dünya 
çempionatında qol buraxmayaraq rekor-
da imza atıb və 1/8 finalda penalti seri-
yasında məğlubiyyətə uğrayıb.

Dünya birinciliyində ən uzun sürən 
qolsuz seriya İtaliya komandasına və 
onun qapıçısı Valter Dzenqeyə məxsus-
dur (1990-cı il turnirində 517 dəqiqə). 
Bir turnir ərzində ən çox qolu Koreya 

Respublikası 1954-cü ildə buraxıb – iki 
oyunda 16 qol.

Dünya çempionatında iştirak edən 
ən titullu oyunçu Pele 3 dəfə turnirin qa-
libi olub (1958, 1962, 1970).

Meksikalı Antonio Karbahal və al-
maniyalı Lotar Matteus 5 dünya çempi-
onatında iştirak edən yeganə futbolçu-
lardır. 2018-ci ildə onlarla indiyə qədər 
4 turnirdə və DÇ-2018-in seçmə mər-
hələsində iştirak edən meksikalı Rafael 
Markes yarışa bilər. Lotar Matteus dün-
ya birinciliyində ən çox oyun keçirən 
futbolçu kimi rekorda imza atıb – 25 
oyun.

Dünya çempionatının final mərhələ-
sində oynayan ən cavan futbolçu Şima-
li İrlandiya yığmasının üzvə Norman 
Uaytsayddır. 1982-ci ildə o, 17 yaş 41 
günündə meydançaya çıxmışdı. Turni-
rin ən yaşlı iştirakçısı - kamerunlu Roje 
Milla 1994-cü ildə 42 yaş 39 günündə 
Rusiyaya qarşı oyuna çıxıb və qol vura 
bilib. Dünya çempionatında ən gənc qol 
müəllifi braziliyalı Peledir, o, 1958-ci 
ildə 17 yaş 239 günündə Uels yığması-
nın qapısına yol tapa bilib.

Turnirin final mərhələsinin ən məh-
suldar bombardiri Almaniya millisinin 
hücumçusu Miroslav Kloze 2002-2014-
cü illər ərzində rəqib qapılarından 16 qol 
keçirib. Bir çempionatda vurulan qolla-
rın sayına görə isə fransalı Jüst Fonten 
liderlik edir: 1958-ci il, 13 qol. Rusiya 
yığmasının hücumçusu Oleq Salenko 
isə bir oyunda vurulan qolların sayına 
görə rekordu özündə saxlayır. 1994-cü 
ildə o, Kamerun komandasının qapısına 
5 top vurub. İngitərəli Ceffri Herst isə 
dünya birinciliyinin final mərhələsində 
het-trik edən yeganə futbolçudur (1966).

Mundialın tarixində ən erkən qol 
Türkiyə millisinin hücumçusu Hakan 
Şükür tərəfindən vurulub. O, 2002-ci 
ildə Koreya Respublikası ilə oyunun 
11-ci saniyəsində rəqib qapısından qol 
keçirib.

Bir oyunda komandaların biri tərə-
findən vurulan ən çox qol rekordu Maca-
rıstana aiddir. Macarlar 1982-ci ildə Sal-
vador millisini 10:1 hesabı ilə məğlub 
ediblər. Ən məhsuldar oyun isə 1954-cü 
ildə Avstriya ilə İsveçrə arasında qeydə 
alınıb. Həmin oyun avstriyalıların 7:5 
hesablı qələbəsi ilə başa çatıb.

İngiltərəli Piter Şilton və fransalı 
Fabyen Bartez çempionatların 10 oyu-
nunda qapılarını toxunulmaz saxlayıb-
lar. Meksika və Səudiyyə Ərəbistanı 
komandalarının qapıçıları Antonio Kar-
bahal və Məhəmməd əd-Deayya dünya 
birinciliyində ən çox qol buraxan futbol-
çulardır – hərəyə 25 qol.

Komandasına iki dəfə çempionluq 
qazandıran yeganə məşqçi italiyalı Vit-
torio Pottsodur (1934, 1938). Dünya 
çempionatlarına baş məşqçi kimi ən çox 
qatılan almaniyalı Helmut Şön 25 oyun-
da komandasına rəhbərlik edib.

Braziliyalı Mario Zaqallo müxtəlif 
statuslarda dünya çempionatını 4 dəfə 
qazanıb: iki dəfə oyunçu, bir dəfə baş 
məşqçi və bir dəfə məşqçi köməkçi-
si kimi. Turnirdə həm oyunçu, həm də 
məşqçi kimi qələbə qazanan digər fut-
bolçu isə almaniyalı Frans Bekkenbau-
erdir.

1954-cü ildə İsveçrədə keçirilən 
dünya çempionatı ən məhsuldar turnir 
kimi tarixə düşüb. O zaman hər oyunda 
orta hesabla 5,38 qol vurulub. 1990-cı 
ildə İtaliyada baş tutan turnir isə əksinə, 
qolların azlığına görə rekorda imza atıb 
– hər oyunda 2,21 qol.

Meydançada oyunların ən çox orta 
izlənmə rekordu 1994-cü ildə ABŞ-da 
keçirilən çempionata aiddir: hər oyuna 
68 min 991 tamaşaçı. Bir oyunda ən çox 
tamaşaçı sayı isə 1950-ci ildə Braziliya 
və Uruqvay arasındakı oyunda qeydə 
alınıb. O zaman turnirin finalına tamaşa 
etmək üçün Rio-de-Janeyro şəhərindəki 
“Marakana” stadionuna 200 min azar-
keş toplaşmışdı.

Günəşin ultrabənövşəyi 
(uB) şüalarına uzun müd-
dət məruz qalmaq gözün 
torlu qişasının zədələnmə-
sinə və katarakt (mirvari 
suyu) kimi göz problemlə-
rinə səbəb ola bilər. Bunun 
baş verməməsi üçün gün 
eynəklərindən istifadə etmək 
mütləqdir. lakin gün eynəyi 
taxmaq çox böyük diqqət 
tələb edir.

Keyfiyyətsiz, UB şüaları keçirən 
şüşədən hazırlanmış gün eynəyi istifa-
də edildiyi zaman göz bəbəkləri böyü-
yür. Tünd şüşələr gözün təbii qorunma 
mexanizmini (bəbəyin parlaq işığa re-

aksiyası) pozur, lakin qoruya bilmir. Bu 
da zərərli şüaların gözə daha çox daxil 
olaraq torlu qişada zədələyici təsir ya-
ratmasına səbəb olur. Uzun müddət ər-
zində gözdə miopiya, astiqmatizm, hətta 
iki göz arasında əlaqənin zəifləməsi və 

ikili görmə yarana bilər.
Gün eynəyi seçərkən diqqət 

edilməli məqamlar var. Belə ki, ilk 
olaraq eynəyi taxdığınızda bulanıq 
görürsünüzsə, şüşəsinin keyfiyyət-
siz olduğundan əmin ola bilərsiniz. 
Üz quruluşuna uyğun eynək seçil-
məsi tövsiyə olunur. Çünki eynək 
üz quruluşuna tam uyğun gəlmə-
diyi halda gözünüz yan tərəflərdən 
günəşin zərərli şüalarına məruz 
qala bilər. Eynəyin şüşəsinin rən-

ginin hər tərəfində eyni olmasına diqqət 
edilməlidir. Eynəyi taxdığınız zaman 
qarşı tərəfdə duran şəxs gözlərinizi gö-
rürsə demək ki, şüşəsi kifayət qədər 
tünd deyil.

e l a n

QAYDAlAR 
təşkilatçı
Müsabiqə 2018-ci ildə 160 illik 

yubileyini qeyd edəcək Respublikanın 
qocaman müəssisəsi olan Azərbaycan 
Xəzər Dəniz Gəmiçiliyi tərəfindən (bun-
dan sonra - Təşkilatçı) təşkil olunur. 

məqsəd
Xəzər dənizçilərinin çətin və spesi-

fik əməyi ilə geniş auditoriyanı yaxından 
tanış etmək;

Xəzəri əlverişli su yolu, zəngin təbii 
sərvət qaynağı, gözəl mənzərələr məkanı 
kimi tərənnüm etmək və qiymətli eko-
sistem kimi qorunmasının vacibliyini ön 
plana çəkmək;

Rəssamları dənizçilərin fədakar 
əməyi ilə dərindən tanış olmağa stimul-
laşdırmaq;

Gənc və istedadlı rəssamları dəstək-
ləmək və onların işi ilə geniş auditoriyanı 
yaxından tanış etdirməkdir.

 
müsabiqədə iştirak etmək üçün 

şərtlər
İştirakçılar üçün yaş həddi 17-dən 

35-dək müəyyənləşdirilmişdir.
Müsabiqəyə təqdim edilmək üçün 

hazırlanmış rəsm əsəri böyük hissədə 
minimum 50 santimetrdən  az olmama-
lıdır.

Müsabiqə üçün işlər avqustun 20-
dək Azərbaycan Xəzər Dəniz Gəmiçili-
yinə təqdim olunmalıdır.

Müsabiqə üçün əsərlərin elektron 
variantda fotoşəkli mütləqdir.

Müsabiqə üçün əsərlərin fotoşəkil-
lərini çəkərkən paspartu və çərçivədən 
istifadə edilməlidir.

İştirakçı özü haqda qısa məlumatı və 
əlaqə telefonunu göstərməklə əsərlərin 
fotolarını aşağıda göstərilən email ünva-
na yollamalıdır.

Email: resmmusabiqesi@acsc.az  
 
müsabiqənin keçirilmə müddəti
Əsərlərin  qəbulu 20 may 2018-ci 

ildən başlayaraq 20 avqust 2018-ci il ta-
rixinədək davam edəcək.

 
tələblər
Əsərlərin fotoşəkilləri maksimum 

dərəcədə keyfiyyətli və JPG formatında 
olmalıdır.

İştirakçı müsabiqəyə yalnız bir möv-
zu üzrə və müvafiq olaraq bir ədəd iş  
təqdim edə bilər.

Əsərlərdə müəllifin imzası olmalıdır.
 
seçim prossesi
Birinci mərhələdə təqdim olunan  

əsərlər eyni vaxtda olmaqla  Facebook 
(Azerbaijan Caspian Shipping Company 
/ Azərbaycan Xəzər Dəniz Gəmiçiliyi , 
link- https://www.facebook.com/Azer-
baijan.Caspian.Shipping.Company/ )  
səhifəsində sentyabrın 1-dən 15-nə kimi  
açıq səsverməyə çıxarılacaq.  

İkinci mərhələdə müsabiqədə iştirak 
edəcək əsərlər Azərbaycan Respublikası-
nın Rəssamlıq Akademiyası, Azərbaycan 
Rəssamlar İttifaqı, Azərbaycan Dövlət 
Mədəniyyət və İncəsənət Universiteti,  
Azərbaycan Xəzər Dəniz Gəmiçiliyi-
nin nümayəndələrindən ibarət münsiflər 
heyətinə təqdim olunacaq və onlar tərə-
findən qiymətləndiriləcək.  

Ümumi müsabiqənin qalibləri Face-
book səsverməsinin nəticələri və münsif-
lərin rəyi ilə  müəyyən olunacaq.

Şəffaflığın təmin edilməsi üçün əsər-
lər səsverməyə kodlaşdırılmış formada 
çıxarılacaq.

 
müəlliflik hüququ
Əsərlərə  görə hüquq yalnız onla-

rın müəlliflərinə məxsusdur.  Təşkilatçı 
isə əsərlərin bukletini çap etmək, onları 
müxtəlif tədbirlərdə sərgiləmək, fotoşə-
killərini tanıtım materiallarında, eyni za-
manda sosial şəbəkələrdə istifadə etmək 
hüququna malikdir.  Təşkilatçı təqdim 
olunan rəsm əsərlərinin fotoşəkillərini 
təkrar istifadə etmək və sürətini çıxart-
maq hüququnu özündə saxlayır.

 
əsərlərin təqdimatı
Müsabiqəyə təqdim olunan əsərlərin 

sərgisi təşkil olunacaq.
Təqdim olunan əsərlərdən ibarət ka-

taloq çap olunacaq.
Sərgidə qaliblər mükafatlandırıla-

caq.
 
mükafatlandırılma
“Rəngkarlıq” nominasiyası üzrə:

1-ci yer - 2000 AZN
2-ci yer - 1000AZN
3-cü yer - 500 AZN

 Həvəsləndirici yerlər
4-cü yer - 200 AZN
5-ci yer - 100 AZN 

“Heykəltəraşlıq” nominasiyası üzrə:
1-ci yer - 2000 AZN
2-ci yer - 1000AZN
3-cü yer -500 AZN

Həvəsləndirici yerlər
4-cü yer - 200 AZN
5-ci yer - 100 AZN

 
 

“qrafika” nominasiyası üzrə:    
1-ci yer - 2000 AZN
2-ci yer - 1000AZN
3-cü yer - 500 AZN

Həvəsləndirici yerlər
4-cü yer - 200 AZN
5-ci yer - 100 AZN

 
son müddəa
Müsabiqədə iştirakın özü avtoma-

tik olaraq müəllifin bu QAYDALAR-ın 
müddəaları ilə tam razılaşdığını bildirir.

 

futbol üzrə dünya çemPionatının rekordları

Günəş vannasının dəriyə müsbət və mənfi təsiri

Gün eynəklərinin üz quruluşuna uyĞun seçilməsi tövsiyə olunur

azərbaycan xəzər dəniz Gəmiçiliyi 160 illiyi 
ərəfəsində təsviri incəsənət müsabiqəsi keçirir
Azərbaycan Xəzər Dəniz Gəmiçiliyi 160 illik yubileyi ərəfəsində gənc rəssamlar üçün 

“Gəmiçilik - 160”, “Mənim Xəzərim”, “Dəniz cəsurları sevir” 
mövzularında təsviri incəsənət (rəngkarlıq, heykəltəraşlıq, qrafika)  müsabiqəsini elan edir.

əlaqə
Tel: (+99412) 404 37 00 

(daxili: 12 46, 12 45)
Ünvan: AZ 1029, Azərbaycan Respublikası, 

Bakı şəhəri, Heydər Əliyev pr-ti,152
Email: resmmusabiqesi@acsc.az  


